
0,1a Daz puͤch haizt chriſtz hort .
0,1 Got geſchûf unt tichte/
0,2 elliu dinch von niht/
0,3 er hieze mit worten w͛den/
0,4 paidiv himel und erden·
0,5 Got geſchûf an allen orten/
0,6 elliu dinch mit worten/
0,7 Daz tuͤt uns diu ſch͛ft chunt/
0,8 dixit  fcā ſunt.
0,9 Zehant als er daz wort geſprach/
0,10 nach ſinem willen ez geſchach/
0,11 Die wunnechlichen engel clar/
0,12 ge⸗ſchûf got mit worten gar.
0,13 Daz liez er im gevallen/
0,14 under den engeln allen/
0,15 Do geſchuf er ein ſo wuͤnnechlich/
0,16 des ſchone was niht. geliche.
0,17 Den nant er do lucifer/
0,18 daz ſprichet tiuſche ain liecht trager/
0,19 d͛ erhub ſich von d͛ ſchone ſein/
0,20 “ich ſetze nordent den ſtuͤl mein/”
0,21 ſprach er “unt/ wil ſein gelich/
0,22 dem hohiſtem got wuͤnnechlich/”
0,23 als er des ge⸗dachte/
0,24 edanne erz vol prachte
0,25 von himel er v͛ſtozen wart/
0,26 umb die ubrigen hohvart
0,27 unt mit im maniger engel ſchar/
0,28 die ſeines trachtens nam̄ war.
0,29 unt im des geſtuͤnden zu/
0,30 die wurden mit im verſtozen du.
0,31a Hie geſchûf got adam .
0,31 Als der val dv geſchach/
0,32 got dv wider ſich ſelben ſprach/
0,33 dv diſ͛ val alſus ergie/
0,34 “nv mach wir ein menſch hie/
0,35 nach vnſerm pilde unt uns gelich”

0,36 Den macht er dv gar wͤnnechlich
0,37 ovz d͛ erden mit ſeiner hant/
0,38 vnt plîs in in zehant.
0,39 Den gaiſt des lebens an d͛ ſtat
0,40 d͛ gab im ſinnes vollen rat
0,41 er macht in ſchoͤne vnt wıſͤ
0,42 vnt ſatzt in in daz paradiſ;
0,43a hie ſchuͤf er evam .
0,43 Er ſprach “d͛ menſch iſt nicht ein wol
0,44 ain helfer man im m[a]chen ſhol
0,45 Der im gelich [von] [arte] ſi/
0,46 [unt] [geselleclichen] won pei.”
0,47 dv macht er dv zehande/
0,48 ein ſlaf er adam ſande
0,49 vnt prach im an den zıtͤen
0,50 ein vip ovz ſınͤer ſıtͤen.
0,51 Mit fleiſch vnt mit plût
0,52 dar ovz machet der gût.
0,53 Ein maget gar wͤnnechlich/
0,54 diu wol eím menſchen was gelích.
0,55 ſchoͤn mit wiplich͛ geſtalt
0,56 vt̄ mit tûgenden manícvalt
0,57 die weiſt er zv adam paz/
0,58 er ſpᵃch zv ím: “w͛ iſt daz/”
0,59 er antrwrt mít ſinne/
0,60 “ez iſt ein mæninne.”
0,61 er antrwrt von recht. want ſi von art/
0,62 ovz ir manne gemachet wart/
0,63 Die gab er im dv ze eíner é/
0,64 daz ſi ſolten ímmer mê/
0,65 ſein ein h͛ze vnt ein líp/
0,66 paidiv man vnt wíp.
0,67 Swer die mínne v͛cheret/
0,68 vnt ſich ſelben vn⸗eret/
0,69 daz er ſchande ſûchet/
0,70 den hat got v͛fluchet.
0,71 Indaz pa⸗radiſe/
0,72 ſatzte got d͛ weiſe.
0,73 adam vnt euen die paide/
0,74 ín die wͤnne waide/
0,75 Vnt gab in d͛ wolluſt genûkt/
0,76 vnt erlovbt in alle die frucht/
0,77 wan eínen pavm er ovz nam/
0,78 “ich gepivt ew pi d͛ gehorſam/”
0,79 ſprach er “daz ir ſınͤ ezzet icht/
0,80 lat ir daz ſo ſterbt ir nicht/
0,81 iſt ab daz ir ez ezzet/
0,82 vnt meín alſo v͛gezzet/

0,83 ſo gebt ir iv dem tode/
0,84 ez chûmt ivch an mit ſode.
0,85 Hapt vb͛ daz and͛ obz wal
0,86 daz nemt ſelbe an zal.”
0,87 Der tivel daz dv ſere neit,̂„
0,88 evē er dv an ſtreit.
0,89 Er ſprach “eva nv ním war/
0,90 izzeſtu daz obze ſo wirſtu gar
0,91 Dem wͤnnechlichē got gelich/
0,92 vnt wirſt aller chunſt reich
0,93 dv wirſt erchennent vbel unt gût/
0,94 die ougen ez dir ovf tv̂t.”
0,95 Dv antrwrt im dew tvmbe/
0,96 “wir ſterben lıcͤht dar vmbe/
0,97 ob wir daz obz ezzen.
0,98 vt̄ gotes gebot v͛gezzen/”
0,99 Do ſi ſo zweiflichen ſprach/
0,100 vnd er ſei índem wanche ſach/
0,101 zehant er ſei bechort/
0,102 dv er den zweivel horte.
0,103 Leviathan d͛ ſvndē liſt
0,104 rovmt ir zv vntz an dı ͤ friſt.
0,105 bizdaz ſi daz obz az
0,106 vnt potz adam d͛ tet ovch daz.
0,107 Dv ſi daz obz gazen/
0,108 vnt gotes gebot v͛gazzen/
0,109 dv ſahen ſi ſich ane․ and͛ an/
0,110 ir ietwederz ſich ſchamen began/
0,111 unt prachen Fũr ſich ein laup/
0,112 ſcham vnt vorth machet ſiv tovp
0,113 ſi purgen dv ir ſcham/
0,114 got ſprach “wa piſtv nv adam/”
0,115 “h͛re ich horte die ſtimme dein/
0,116 vnt v͛parg mich h͛re vor dir mein
0,117 Daz weip dı ͤ dv mir haſt geben/
0,118 div hat verraten mir daz leben.
0,119 Von dē weip ez mir geſchach/”
0,120 div eva ſchvldigiv dv ſprach/
0,121 “div na⸗ter mich von ſinnen ſchiet
0,122 div mir ditz vmpilde riet.”
0,123 Got ſi da nicht lenger liez/
0,124 ein en⸗gel ſi fûr die porten ſtiez.
0,125 Got flvͤchte adam des gie ím not
0,126 daz er inſeim ſwaiz ſınͤ prot.
0,127 immer gewínnen mvͤſte/
0,128 vt̄ ſwenne er povt die wuͤſte.
0,129 daz im diſtel vnt dorn/
0,130 wͤhſe ſwa er ſæte chorn.

0,131 D͛ frowē flûht er do zwir/
0,132 d͛ gvt alſvſt flûcht ir/
0,133 vnt daz ſi und͛ den mannen mvͤſt imm͛ ſein/
0,134 vnt ſmerzen lit vnt pin.
0,135 vnt daz ſi chint gebaͤre/
0,136 mit ſmerzen vnt mit ſwaͤre.
0,137 D͛ fluch [wert] bis an diſen tack
0,138 vnt die ſchulde div ouf vns gelack/
0,139 dv von dem himel viel lucifer/
0,140 dvrch den val verriet er.
0,141 euen vnt adam/
0,142 da ſi die gift nā.
0,143 ſein val vnſer val gerîet/
0,144 dar vm got adam ſchiet
0,145 von dem paradiſe/
0,146 eva div vnwıſͤe/
0,147 aller erſte diente den erſten pan/
0,148 daz erſte weip den erſten man.
0,149 Aller erſt in ſchaden prachte/
0,150 da von der tode vns nachte.
0,151 von dem valle ſei wir noch/
0,152 indem ellende doh
0,153 Der val w͛t wol fvͤmf touſēt iar/
0,154 daz niemen was vol chomē gar.
0,155 als in d͛ tot nicht wolde ſparn
0,156 lenger ſo mûſt div ſel varn/
0,157 gegen helle alzehāt
0,158 div minne den val vns hat er⸗want.
0,159 Div minne mit d͛ gothait/
0,160 begvnde rovnen want ir was lait/
0,161 daz rovnen daz leuia⸗than/
0,162 het mit even getan.
0,163 Daz wolt ſi wid͛ rovnen/
0,164 des begvnd ir ſlounen.
0,165 Ir rovnen unt ir ríngen/
0,166 chvnde die gothait betwingen/
0,167 daz er ſich erpittē liez.
0,168 Daz er enphie/ daz er wart nie.
0,169 vnt belaib daz er was ê/
0,170 vnd iſt daz er waſ immer me.
0,171 Got vater h͛re ich nîge dir/
0,172 nv ſcheffe ein rainez herze mir.
0,173 Erniv in mir deinen gaiſt
0,174 want dv mein gepreſten wol waiſt/
0,175 daz ich pin ſiech vt̄ chᵃnch
0,176 mein herz tvͤt manigen wank
0,177 Von dir ſvͤzer h͛re/
0,178 daz mich dir machet v͛re.

0,179 nv nahen mich dir ſûzer got
0,180 daz ich iht w͛de des tiv⸗vels ſpot.
0,181 des pitte ich inerchlichen dich
0,182 nicht v͛wirfe h͛re mich
0,183 von deinem antlûtze liecht/
0,184 em⸗phroͤmde mir deinen gaiſt niht
0,185 Gib mir die vrevde deines hailes wid͛.
0,186 vnt leg mir ſuntlecͥh trovren nid͛.
0,187 Vnt la mich dir erbarmen
0,188 mich Gvndachern vil armen/
0,189 Von íudenburch pī [ich] geborn:
0,190 ſei iemen mein geticht zorn.
0,191 Der tichte ſelbe ein anderz paz/
0,192 daz laz ich gar ane haz.
0,193 diewılͤe ſol er ſein ſpoten [sparn]
0,194 biz wir daz ſein recht ervarn.
0,195 ob ez ſo dvrch leutich ſei/
0,196 daz ez gar ſei geſpotes vrei.
0,197 ſwer von tıfͤfer materi ſol/
0,198 ſprechē d͛ bedarffe wol/
0,199 genade vnde ſinne/
0,200 vnt gotlicher minne/
0,201 vmb diſe materi ez alſo ſtat/
0,202 ſwer nicht gûte ſinne hat
0,203 vnt genade von got
0,204 daz d͛ wol mak v͛dienen ſpot/
0,205 daz fûrcht ich ſvͤndhaft͛ man/
0,206 wand ich [nicht] gvͤter ſinne han.
0,207 Vnd iſt diu materi ſinnereiche/
0,208 vnt ſo gar ernſtliche
0,209 daz da niht horet geſpotes zv̂/
0,210 ſwer aber ez dar vb͛ tvͤ.
0,211 Daz er ſpotes ſich bewegt/
0,212 vnt der maze alſus v͛phlegt.
0,213 D͛ ſpote dehaínes andern man/
0,214 heb an im ſelbem des erſten an.
0,215 An im ſelbem iſt geſpotes vil
0,216 ob er ez zerechte wegen wil.
0,217 ſwer geiſtilich gedínge/
0,218 ſpot obdem gelinge.
0,219 daz enhan ih da fur nicht/
0,220 ſwer ſich ſelben an ſicht.
0,221 D͛ ſpot fvrpaz nicht mêre/
0,222 im git gewis lere/
0,223 ſein ſelbs gewizzen/
0,224 wie er ſich hat gevli⸗zen
0,225 paidiv ovf vbel vnt ouf gv̂t
0,226 div gewizen im daz chv̂nt tv̂t.

0,227 Owe ſvͤzer ieſu chriſt/
0,228 wie v͛re mir dein gnad iſt/
0,229 daz iſt von den ſchvlden meín/
0,230 daz ich die gnade deín
0,231 nie zereht geſchvͤt an dich/
0,232 du piſt ſo gv̂t daz dv mich/
0,233 gnaden dick hetſt gew͛t/
0,234 ob [ich] ir chv̂nde hete gegert.
0,235 Des gib ich mich dir ſchvldich/
0,236 nu wis gegen mir gedultik.
0,237 dvrch dein groz gvͤte/
0,238 ſterche mir mein gemuͤte
0,239 daz ich an diſem getihte/
0,240 deín lob mit lob berichte/
0,241 Deín chraft mir des v͛henge/
0,242 deín minne mich des enphenge/
0,243 Vnt erlevht mir dē ſin/
0,244 want ich ſo wizick nicht enpín/
0,245 Daz ich dich loben chvͤnne/
0,246 mein troſt vnt mein wͤnne/
0,247 piſtu lieber h͛re mein/
0,248 nv tv̂ mir deiner gnade ſchein
0,249 daz ich dich loben mvͤge/
0,250 daz ez deinen eren tvͤge.
0,251 Ich man dich got almaͤchtich/
0,252 dv drei vnt doch aingaͤhtich/
0,253 Daz div minne mit dir rāc/
0,254 div dich ovf menſchlıcͤh hail bedwanc.
0,255 Daz dv den himel ent[s]lv̂ze/
0,256 vnt her nider flvze/
0,257 do enphieng dv die menſchait
0,258 in vnſer arme forme chlait
0,259 Dvrch vnſern val choͤm dv h͛ nid͛/
0,260 daz dv vns da von loſtes wid͛.
0,261 Den vns ov̂f pracht adam
0,262 mit ſeiner vngehorſam.
0,263 daran vns allen miſlanc/
0,264 des valles der erſt val vns twanc.
0,265 Da von der flûch ovf [uns] gelac.
0,266 diu minne des flvches vns gewac.
0,267 Des ſchul wir lob d͛ minne ſagen/
0,268 daz ſi vns des hat vb͛ tragen/
0,269 von d͛ mínne vnt von got
0,270 wart h͛ ab geſant ain pot/
0,271 Durch den grozen val der ſel/
0,272 d͛ engel ſant gabriel.
0,273 In die ſtat zenazaret/
0,274 ze d͛ maid die man enpheſtēt het

0,275 ainem manne d͛ was ýoſeph genant/
0,276 von davides ge⸗ſlecht erchant/
0,277 Maria deu/ magt hiez/
0,278 d͛ engel des dvͦ/ nith enliez/
0,279 da er die magt ſitzen ſach/
0,280 er gie zv ir in vt̄ ſprach/.
0,281 Aue gracia plena/
0,282 “wis gegrvzet” ſprichet daz da/
0,283 volle genade dv piſt/
0,284 vnſer her⸗re mit dir iſt/
0,285 geſegent ſeiſtu vber elliv wıpͤ/
0,286 von dem wo⸗rt wart ir lîp/
0,287 Betrvbet vnt gedacht “waz/
0,288 grvͤzes mack weſen daz.”
0,289 Der engel ſprach vnt nant ſei da/
0,290 “fûrchte dir nicht Maria/
0,291 du haſt genad fv̂nden/
0,292 zegot an diſen ſtûn⸗den/
0,293 ſih dv enphæhſt vnde gebirſt/
0,294 eínen ſvn des mv̂t͛ [du] wirſt/
0,295 Den ſoltv nennen ie⸗ſum/
0,296 d͛ wirt hoch vnt frv̂m/
0,297 Des obriſten ſvn wirt er ge⸗nant/
0,298 got geit im den ſtvͤl ze⸗hant/
0,299 ſeines vater dauideſ/
0,300 er wirt frid ewiges nîdeſ.
0,301 Vnt wirt rihſent ewichlich/
0,302 iníacobs hovs vnt ſín reich/
0,303 daz gewinnet ende niht.”
0,304 Ma⸗ria ſprach zedem engel liecht/
0,305 “wie chvmt daz denne/
0,306 want ich mannes nicht erchenne/”
0,307 Der engel antwrt vnt ſprach zv ir/
0,308 “d͛ hailige gaiſt chvmt vf von dir/
0,309 d͛ obriſten tvͤgent beſchetwet dich/
0,310 vnt dar vm frowe ſich/
0,311 eín vríe roſ aín ſvnd͛ dorn/
0,312 daz von dir wirt geborn/
0,313 Gotes ſvn wirt er genennet/
0,314 wol ím der ín erchē⸗net/
0,315 vnt ſich Elſpêt div nif⸗tel dein hie/
0,316 ein ſvn ín ir alt͛ enphie/
0,317 vnt was ir zal doch v̂z d͛ chraft/
0,318 daz ſi nv hiez vnberhaft/
0,319 want got iſt nicht vn⸗mvͤglıcͤh.”
0,320 Dv ſprach Maria “nv ſich/”
0,321 zv dem engel “ich pín ein dirn gotſ/
0,322 gehorſam alls ſeínes gebôtſ.

0,323 Nach deinem worte ez mir ergê/”
0,324 zehant/ wart ínír ſvnder we/
0,325 Ein gāzer menſch vnt warer got/
0,326 von d͛ minne gebot.
0,327a hie wa⸗rt got menſh .
0,327 Ich man dih ſvͤzer ih̄u chriſt/
0,328 daz dv d͛ch [mich] menſch worden piſt/
0,329 nv be⸗hvͤt mich lieber herre meín/
0,330 dvrch die rainen menſcheít dein/
0,331 Daz mích meins broͤ⸗den flaiſches gîr/
0,332 h͛re meín ni⸗ht v͛re dir.
0,333 Ich man dich aller engel lob/
0,334 abrahameſ iſaac iacob/
0,335 daz dv hie ovf d͛ erden/
0,336 geborn wol⸗deſt w͛den/
0,337 von Marien der meide/
0,338 div dich an ſcham vt̄ an leide/
0,339 magt enphie vnd magt genaſ/
0,340 als dvrch daz gāze geworhte glaz/
0,341 ſcheínet div ſvnne clar/
0,342 zeglicher wiſe ſi dich gebar/
0,343 an ſcham vnt ane we/
0,344 ich man [dich] den noch me/
0,345 Ge⸗waltich chaiſer reiche/
0,346 da[z] dv ſo ſmæheliche/
0,347 woldeſt ligen vf eínem haͤv/
0,348 da dv w͛ vnd͛ ſtrev/
0,349 des eſels vnd des ríndeſ;/
0,350 ſo w͛des ſtal geſindeſ/
0,351 wart níe nicht fvnden zedehaíner ceit/
0,352 an dem ſo volle ere leit/
0,353 Doch chant d͛ eſel vnt daz rint/
0,354 an dir des waren gotes chínt.
0,355 Da dich die vihirt fvnden/
0,356 da dv laͤg ingebunden.
0,357 In ſwachiv chlainiv tvͤchelin/
0,358 des ewigē va⸗ter ſcheín/
0,359 vnt aller engel vrev⸗de/
0,360 vnt des frides ein beſchevde.
0,361 Hilf mir dvrch deiner gebvͤrt chraft/
0,362 daz in mir w͛de berhaft/
0,363 des niwen leben ſaͤlicheit/
0,364 daz mein ſel da mit w͛d gechleit/
0,365 daz ich von ſvnden w͛de geborn/
0,366 daz mich am ivngiſten tage/
0,367 iht dein zorn. mvͤze ſchaiden/
0,368 vō den lieben zv den laiden.
0,369a da iſt got Beſnitten .

Referenzkorpus Mittelhochdeutsch v2.0 (https://linguistics.rub.de/rem) 8

https://linguistics.rub.de/rem


M510: Gundacker von Judenburg: Christi Hort Diplomatischer Lesetext

0,369 Ich man dich nach d͛ ſchrifte/ [sage]
0,370 daz man dich am achtem tage
0,371 nach d͛ alten ê beſneit/
0,372 da dv mit groz͛ ſenfticheit
0,373 v͛guzze deín vil raínes plvͤt
0,374 d᷑ch mich h͛re gvͤt/
0,375 des gæb dv die harre an mir/
0,376 des ſolt ich imm͛ danchen dir/
0,377 ob ich wære ſo witzich/
0,378 nv pín ich inhizích/
0,379 von ſvnden manig͛ hande/
0,380 d͛ ich mich laid͛ nie erchande.
0,381 zerechte nv pitte ich dich/
0,382 daz dv rv̂cheſt erhoren mích/
0,383 d᷑ch dínͤe beſneidunge/
0,384 daz ich me⸗ín gervnge/
0,385 alſo beſnîdē mvͤz
0,386 daz mir ímmer vnſvͤze/
0,387 aller hande vnchívſche ſei/
0,388 des wir mir helfechlichen pei. amē.
0,389 Ich man dich daz div mv̂ter dınͤ/
0,390 dich ſovget v̂z ir prvͤſte⸗lín/
0,391 vnt dich vil dicke chvͤſte/
0,392 do dv ir laͤge ovf ir prvͤſte/
0,393 Des la mich geniezen/
0,394 unt laz ī mınͤ ſel fliezen/
0,395 die milch díner men⸗ſcheit/
0,396 vnt daz honik diner got⸗hait/
0,397 daz ich gefv̂ret w͛de da mít/
0,398 mit ſvzem vaterlichem ſit.
0,399a Da wart vnſ͛m h͛rē opf͛t
0,399 Ich man dich aller engel cir/
0,400 daz dv dı ͤ hei⸗den enphie zv dir/
0,401 gewaltichlich hoher chunige drı/ͤ
0,402 von ſaba vt̄ von arabi/
0,403 die dir ir opher pᵃch⸗ten/
0,404 zehant ſi des gedachten/
0,405 do ſi den ſtern ſahen/
0,406 do begunden ſi zv dir nahen/
0,407 zeieruſalem pracht ſi d͛ ſtern/
0,408 dich vnt dein mvͤter ſi ſahen gern/
0,409 indaz hovs ſi giengen/
0,410 mit opf͛ ſi dich en⸗phiengen.
0,411 Si vielen fvr dich v̂f iriv chníe/
0,412 ditz opfer ſi prachtē dir hie/
0,413 Golt. wîroh. vnt mirrē
0,414 des mochte ſiv nımͤen verírren.
0,415 daz golt als dem chvník grôz/

0,416 d͛ willich eren genôz/
0,417 daz wîroh als dem warem got/
0,418 ſi waren gehorſam dınͤem gebot/
0,419 dı ͤ mír⸗ren ze eren dínͤem begraben/
0,420 die gab die araben vnt die ſabē.
0,421 willichlichen prachten dir/
0,422 nv hilfe helfechlichen mir/
0,423 daz ich dir ovch mvͤze príngen/
0,424 mein opfer an diſen drigen dingen.
0,425 Daz golt d͛ ware[n]/ mínne/
0,426 daz div in mir enbrín⸗ne/
0,427 Die andacht des wiroͮchſ
0,428 des ſv̂ziſten rovcheſ/
0,429 vnt die mirren d͛ bv̂ze/
0,430 daz ich mich ſel⸗ben vnſvze/
0,431 cheſtige vm alle meín ſunde/
0,432 mit rechter pvze vrchvnde.
0,433a hie wart Got in tēpel pracht .
0,433 Ich man dich h͛re gv̂ter/
0,434 daz dich dınͤ liebev mvͤt͛/
0,435 zv dem tempel pracht nach d͛ ê/
0,436 vnt and͛ deiner vrevnde me/
0,437 Simeon ovch dar cham/
0,438 v̂f die armen er dich nam/
0,439 do dich d͛ alt an ſach/
0,440 er lopt dich hohe vt̄ ſprach/
0,441 “dv ſolt mich niht leng͛ ſparen/
0,442 la dinen chnecht ze/ gemache varen/
0,443 want mei⸗niv ovgen habent geſehen/
0,444 ā dir des waren liechtes brehē/
0,445 Daz dvrch livchtichlichen gar/
0,446 erlevchtet alle die w͛lt fvr war/”
0,447 Mariam er do an ſach/
0,448 er wıſͤ⸗ſagt ir vnt ſprach/
0,449 “dein ſel ſınͤ ſwert dvrch vert/
0,450 da von dir/ ſmerze wirt beſchert”
0,451 Hie mit wrd dv h͛re/ pracht/
0,452 in den tempel mit andacht
0,453 mit dir zwei tvrtel tevbe⸗lin/
0,454 ze eren got dem vater dínͤ/
0,455 Nv hilfe mir dvrch díne gvͤte/
0,456 daz ich mit lovterm gemvͤte/
0,457 mich dir op⸗fern mvͤze/
0,458 des gew͛ mich h͛re ſvͤze Amen.
0,459a Hie floh vnſ͛ frowe in egipt
0,459 Ich man dich ſvͤzer herre/
0,460 daz dınͤ mût͛ v͛re/
0,461 mit dir in Egipten floch/

0,462 div dih mit ir milch zoch/
0,463 in die ſtat ze ereínpolim/
0,464 als ichz von der/ ſchrift ním/.
0,465 Dar inne dv ſiben [jar] belibe/
0,466 vnt elliu apgot h͛ ouz v͛tribe/
0,467 da waͤr dv mit víl grozer gedult/
0,468 daz d͛ wıſͤſagen [wort] wrde erfvlt/
0,469 D͛ von dir ſchrebͥt alſo/
0,470 “ich han ovz egipto/
0,471 minen lieben ſvn geladen/”
0,472 gerûche mir die wege phaden/
0,473 ovf den ich minen veinden enphar
0,474 der werlt vnt dem tivel gar/
0,475 vnt mir ſelbem wider ſtê/
0,476 daz ich d͛ werlt nith nach ge. Amē.
0,477 [I]ch man dich ſvͤzer ieſu clar/
0,478 daz dv vber ſiben iar/
0,479 wid͛ fvͤr zeív⸗da/
0,480 vnt belibe ingalilea/
0,481 ín der ſtat zenazareth/
0,482 als da geſchribē ſtet/
0,483 “er wirt nazareuſ/
0,484 gehaizē” daz bedivtet ſich ſuſ.
0,485 Eín plvͤm von plvͤmen wirt er genant.
0,486 alſo tvͤt vns div ſchrift bechāt/
0,487 Nv prínge mich ſvͤzer herre wider/
0,488 want ich lig inſvndē nider/
0,489 nv hilf mir vz d͛ ſundē phat/
0,490 daz ich chom ind͛ plvͤmē ſtat/
0,491 vnt dar ínne w͛d gezogē/
0,492 want mích diu werlt hat be⸗trogen.
0,493a Hie lert Got die ivden /
0,493 Ich man dich h͛re mere/
0,494 daz dv mit ſvͤzer lere/
0,495 daz volch in deíner chinthaít/
0,496 lerteſt rechte wîſhait/
0,497 ez ge⸗ſchach ze ainer hohceît/
0,498 als ūs div ſchrift vrchvnde gît/
0,499 Daz die ivden alle/
0,500 ze ieruſalē mit ſchalle/
0,501 chomen nach irn ge⸗wonhait/
0,502 als in vf was gelait.
0,503 Dein mvͤter vnd d͛ vater deín/
0,504 chomen ovch dar mit dir h͛re meín/
0,505 da verlvrn ſi paide dich.
0,506 Maria div v͛wænte ſich/
0,507 dv wæ⸗reſt pei joſeben da/
0,508 ioſeph vant Maria

0,509 het dich pei ir inphlege/
0,510 alſus giengen ſi vf dem wege/
0,511 vō danne índem wane/
0,512 doch waren ſi deín ane/
0,513 ganzer tage drei/
0,514 io⸗ſeph vnt Marei/
0,515 dich ſvͤchen begū⸗den/
0,516 índem [tempel] ſi dich funden/
0,517 Da dv daz volch lerteſt/
0,518 dar an dv deín vleiz cherteſt/
0,519 Dv dich dínͤ mvͤter an ſach/
0,520 gvͤtlichen ſi zv dir ſprach
0,521 “ſvn wie tæt dv vns alſo/
0,522 ich vnt deín vater ſınͤ vnvro/
0,523 ſvͤchent geweſen vm dich/”
0,524 “was iſt daz ir ſvͤchet mích/
0,525 weſt ir nicht daz ich mvͤze ſîn/
0,526 an dem geſchaͤfte des vater meín/”
0,527 hie gie dv mít in dan/
0,528 vnt wer ín paiden vn⸗d͛tan/
0,529 ſw͛ dich noch v͛lorn hat/
0,530 d͛ ſvͤch dich daz iſt mein rat.
0,531 da zechirchen vint er dich ſchîr/
0,532 obzeſvͤchen ſtet ſınͤ gir.
0,533 Owe h͛⸗re hoh geborn/
0,534 wie dichke ich dich han v͛lorn/
0,535 mit meínen/ ſvnden daz ich/
0,536 wid͛ vínden mvͤze dích/
0,537 als dich dín líebev mvter tet/
0,538 nv er hore h͛re mein gebet/
0,539 Unt gib mir die lere/
0,540 das ich geſvnd nimmer mere/
0,541 v͛lie⸗ſe mit den ſunden meín
0,542 nv la mich h͛re weſen dein. Amen.
0,543a hie wart Got getovft .
0,543 Ich man dich h͛re lieht gevar
0,544 daz dv vber drizech iar/
0,545 den tov̂fe woldeſt enphahen/
0,546 dv dir begvn⸗de nahen/
0,547 Johannes baptiſta/
0,548 d͛ zaiget dich mit ving͛ da/
0,549 “ſêcht daz iſt gotes lamp daz trait/
0,550 der werlde ſvnde vnt lait/ ”
0,551 Do tov⸗fet dich ín dem iordan/
0,552 iohanne%ſ d͛ vil hailig man/
0,553 die himel ſtvͤ⸗den offen ob dir/
0,554 des vater ſtim⸗me hort man da ſchir/
0,555 “Ditz iſt meín ſvn an dem ich mir/

0,556 pín wol gevallen dem ſchult ir/
0,557 ho⸗ren” ſus d͛ vater ſprach
0,558 ind͛ men⸗ſchait man dich ſach/
0,559 Da wart geſehen d͛ hailig gaiſt/
0,560 ín tovben wıſͤ mit vollaiſt/
0,561 ſih al hie div t͛nítat/
0,562 vil wͤnnechlich geſamt hat
0,563 Nv hilf mir h͛re dvrch dínͤen toͮ⸗fe/
0,564 daz ich deines raínes plv̂tes chovf/
0,565 an mir nicht w͛de v͛lorn/
0,566 mich ſtichet reht als eín dorn/
0,567 daz ich ſvndhafter man/
0,568 meínē tovf ſo dick gemailet han/
0,569 mit manigen ſvnden poſen/
0,570 von dē rûch mich erloſen.
0,571a Hie vaſt unſer h͛re .
0,571 Nu man ich ſvͤz͛ herre dich/
0,572 daz dv gevaſteſt haſt fur mich/
0,573 vierzich tage vnt vierzich nacht/
0,574 dvͤ hvngert dich nach menſchen aht
0,575 Dar an dv menſchen brode waiſt/
0,576 do fûrt dich d͛ hailig gaiſt/
0,577 índie wͤſt mit ím dan/
0,578 da dich d͛ tivel v͛⸗ſvͤchen began/
0,579 er gie zv dir da er dich ſach/
0,580 liſtechlich er zv dir ſprach/
0,581 alſo v͛ſûchte d͛ poſe dich/
0,582 “ſeiſtuz gotes ſun ſo ſprich/
0,583 daz diſe ſteíne w͛den prot/”
0,584 dín mvnt im ſvͤzliche rede bot/
0,585 Dv ſprêch als vns div ſchrift gîth/
0,586 “d͛ menſh lebt alaíne nicht/
0,587 von dem prôt ſvͤnd͛bar/
0,588 wan von gotes wor⸗ten gar.”
0,589 Do fvͤrte dich d͛ ſathanaᵗ
0,590 in die hailigen ſtat/
0,591 vf ein ho⸗hes palaſ/
0,592 daz hoͤhiſt daz índer ſtat waſ/
0,593 er ſprach zv dir “la dih hín nid͛/
0,594 dv chvmſt wol geſvnt wid͛/
0,595 ich han gebotten den engel[n] dınͤ/
0,596 daz ſi dín hvͤtunde ſınͤ/
0,597 daz dir ichᵗ gew͛re/”
0,598 Dv antwurſt ím h͛re/
0,599 ez iſt geſchriben “dvne ſolt nicht/
0,600 dınͤen herren dınͤē got v͛ſuͤchen an iht/”
0,601 Dv fvͤrte er dich dv daz geſchach/
0,602 v̂f eínē hohen perch vnt ſprach/

0,603 “ich gib dir al div reiche/
0,604 ob dv dı⸗ͤmvͤtichliche/
0,605 fvr mich velleſt vnt anpeteſt mich an/”
0,606 dv ſpraͤ⸗ch dv nv “var hin ſathan/
0,607 dv ſolt wan ein got an/ betē/
0,608 vnt dem dienen an allē ſteten/
0,609 als da ſtet ge⸗ſchriben/”
0,610 dv hiet dv in ſchir v͛triben.
0,611 dv liez er dich dv chā dir ſchír/
0,612 die engel vnt díentē dir
0,613 nv hilf helferiche/
0,614 daz ovch ich gewaltichliche/
0,615 d͛ werlt dem tivel an geſig/
0,616 vnt mir ſelbe ob gelig/
0,617 vnt d͛ bechorunge.
0,618 dvrch dine barmunge/
0,619 die mich inſvnden dicke/
0,620 prachten vnt in ſtricke/
0,621 daz ich wart gaʳ vnfuͤrick/
0,622 da von meín ſel mvͤrick/
0,623 iſt dick inſvndē wordē
0,624 die ſah man mich îe hor den/
0,625 nah allem mei⸗nē geluſte gar/
0,626 da von ward [ich] nebel var/
0,627 daz mir lvt zel liechtes ſheín/
0,628 vnt h͛tes herzen als eín ſtain/
0,629 gegen dir ſvͤzer herre meín/
0,630 want daz div barmvn deín/
0,631 mich ovf gehabt hat/
0,632 mein w͛ nimmer wordē rat/
0,633 ſwie ez mir noch ſhvͤl ergen/
0,634 daz mvͤz da zedínen genaden ſten.
0,635a Da gie Got d͛ werlt predigen
0,635 Ich man dich daz dv haſt erlitten/
0,636 groz ar⸗muͤt mit ſenften ſitten/
0,637 Do dv hie/ predigen gie/
0,638 vnt die ivnger zv dir enphie/
0,639 die zwelf potten vnt die ivng͛/
0,640 die dvrſt vnt hvnger/
0,641 dvrch dich litten gern hie/
0,642 vnt ſwaz ſiv not an gie.
0,643 dv erwelts v̂z all͛ d͛ werlde gar/
0,644 daz ſi waren ſvnd͛bar/
0,645 vber allez menſchlich ge⸗ſlæht/
0,646 richter nach recht.
0,647 ſvͤ⸗zer h͛re nv enphahe ovch mich/
0,648 ze aínem ivng͛ daz ovch ich/
0,649 dir ímmer gehorſam/

0,650 vnt dinē wͤnnechlíchen nam/
0,651 ſtête ímmer gehugde tragᵉ/
0,652 vnt mich d͛ w͛ld gar entzage.
0,653 Ich man [dich] herre gv̂t/
0,654 daz dv ſo groz armvͤt/
0,655 ín dirre w͛lt erlitten haſt/
0,656 vnt ſo dick arm͛ gaſt/
0,657 Biſtu geweſen gewalti⸗chlich/
0,658 vnt dv doch vber elliv rich/
0,659 gewaltich chvnich vnt h͛re piſt/
0,660 vnd allez vnd͛tan iſt/
0,661 ſwaz chrívchet flivzet flev⸗get/
0,662 od͛ pain ze d͛ erde pevget/
0,663 vnt liez dich doch hohen fvrſtē/
0,664 hie hvngern vnt dvrſten/
0,665 Vnt ovch durch mich frieſen/
0,666 daz woldeſt dv dar vmb chieſen/
0,667 Daz dv daz v͛lorn ſchaͤfelin/
0,668 wi⸗d͛ precͣhteſt an die fv̂re ſınͤ/
0,669 Ma⸗ch mich lieber h͛re frvͤt/
0,670 vnd gib mir willige armvͤt/
0,671 mach mich armes mv̂teſ/
0,672 daz ich de⸗haínes gvͤteſ
0,673 ímmer icht ge⸗denche/
0,674 daz meín ſel chrenche/
0,675 dvrch díne groze gvͤte/
0,676 nider mir meín gemvͤte/
0,677 daz ie nah d͛ w͛lde ſtuͤnt/
0,678 ich tet noch als die toren tvͤnt/
0,679 mir was mit hohvart wol/
0,680 div mir armvͤt nidern ſol. Amen.
0,681a hie wart got ze hovſ geladen .
0,681 Ich man dich ſvͤzer herre me/
0,682 do dv ze bethanie/
0,683 chom in gegangen/
0,684 da wrde dv ſchone enphangē/
0,685 von ainem d͛ was ſýmon ge⸗nant/
0,686 vnt was ovzezich be⸗chant/
0,687 mit dem æz dv alle da/
0,688 Maria magdalena/.
0,689 Eín hohe ſvͤnd͛rínne/
0,690 div wart deín da inne/
0,691 ſi hvͤb ſich al zehant/
0,692 da ſi dich ín dem hovs vant/
0,693 zv dir ſi paltlich gie/
0,694 vnt viel fvr dich ovf iríu chnie/
0,695 groze rev⸗we ſi beſcheínte/
0,696 vf die fvͤze ſi weínte/

0,697 ir zæh͛ gaben ſo grozē val/
0,698 daz die fv̂ze uber al/
0,699 da mit entŵch div clar/
0,700 vnt [ſi] trv̂chent [ſi] mit ir har/
0,701 Ir hercen riwe div was groz/
0,702 ovf dein hovbet ſi dír gôz/
0,703 eine ſalben div ſmacht ſo wol/
0,704 daz daz hovs wart ſo vol/
0,705 des ſvziſten geſmacheſ/
0,706 “owe des vngemacheſ/”
0,707 ſprachen die/ ivnger “was flvſt iſt daz/
0,708 wær daz nicht v͛chavft paz/
0,709 vm dri hvndert phenninge vnt me/
0,710 vt̄ w͛ den armen gegeben ê/
0,711 Danne diſiv w͛ geſchehen/”
0,712 da gegē din mvnt begvnde iehen
0,713 “div frowe hat nícht vbel getan/
0,714 ir mvͤgt zeallen zeiten níht han/
0,715 die armen des mvͤgt ir mich nícht/
0,716 Ez iſt geſche⸗hen ze aíner geſchit/
0,717 ſi hat ez getan zehvgde mir/
0,718 dar vmb ſprecht nicht vbel ir/ ”
0,719 Symon d͛ wirt gedacht/
0,720 dem ditz ovch v͛ſmaht/
0,721 “wær dirre aín wiſſage als man ſeit/
0,722 ſo het er wol die weiſſeit/
0,723 Daz er bechande ditz ſvndic wîp/
0,724 div da rvͤret ſinen lîp/”
0,725 Do an⸗twrſt dv h͛re mín/
0,726 zehant dē gedanchen ſınͤ/
0,727 “Ṡymon ich han dir zeſagen/”
0,728 “maiſt͛ ſprich ſo wil ich dagen/
0,729 Ir hoͤr gern dínͤ mære/”
0,730 “ez waren zwene ſchvl⸗digære
0,731 die ſolten gelten vnt heten nicht/
0,732 als noch dick ge⸗ſchit/
0,733 Einem richem porgære/
0,734 ez was in paiden ſwære/
0,735 Der ain ſolt niht ringe/
0,736 want fvͤmf hvndert phenninge/
0,737 er daz in dem herzen wac/
0,738 want er ſorgē drvmbe phlag/
0,739 d͛ and͛ ſolt wan fvͤmzich dar/
0,740 dv liez er ín paidē gar/
0,741 ſag welher ſolt ínlieber han/”
0,742 “der als ich mich v͛ſtan/
0,743 dē er me ſchuͤld v͛lie/”
0,744 “nv haſt recht nv ſich hie/

0,745 ditz weip chom her ín/
0,746 vnt dv gewnne nie den ſín/
0,747 daz [du] mir índem hovſe dınͤ/
0,748 gæ⸗beſt wazz͛ zv den fvͤzen mein.
0,749 die hat ſi mit ir zæher entwa⸗gen/
0,750 ich wil dir furpaz ſagen.
0,751 dv chvſt mich nie an minen mvnt/
0,752 ſi hat mine fvͤze al ſtvnt
0,753 chvſſens nie gelov̂bet/
0,754 dv ſilbe mir nícht mein hovbet/
0,755 mít oͤl hat ſi mein fvͤze/
0,756 geſalbet mit ſalbe ſuͤze.”
0,757 Da mit h͛re chêrſt dv dich/
0,758 gegen ir vnt ſpræch “maria nv ſich/
0,759 díne ſvnt ſint dir gar vergeben/
0,760 ginc dv ſolt mit frid leben/
0,761 want dv ſo ſe⸗re mīneſt/
0,762 da von dv frid ge⸗wínneſt/”
0,763 ſuſt wart ſi aller ir ſvnde erloſt/
0,764 chriſt h͛re der ſvnder troſt/
0,765 la mich genaden vinden/
0,766 nv rv̂ch ovch mich en⸗pinden
0,767 Von meiner hohen ſvnden pant/
0,768 vnt tv mir dîn frid bechant/
0,769 want ich zelan⸗ge geſlaffen han/
0,770 inſvnden da mich níemen chan/
0,771 von zer⸗loſen wan dv aleín/
0,772 daz wol an dir frowē ſcheín.
0,773 Die dv ſo gahes troſteſ/
0,774 vnt von ſibē veinden erloſteſ/
0,775 den gedingē han ovch ich/
0,776 daz ovch dv loſeſt mich.
0,777 Nv ſende mir durch dín tríwe/
0,778 ſo gar vol chomen ríwe/
0,779 daz ich als dív ſvͤze/
0,780 min ſvͤnd bewaínen muͤze/
0,781 mit als rev⸗wigen hercen/
0,782 daz ſi mích al⸗ſo mvͤzen ſmercen/
0,783 daz mein oͮgen wazzers vnde/
0,784 v͛giezzen vmb die ſunde/
0,785 vnt ſwaz ich herre han getan/
0,786 des la mich hie zepuze ſtan.
0,787a hie erſchain got pi dē m͛
0,787 Ich man dich h͛re lobeſam/
0,788 daz dir was gehor⸗ſam/
0,789 ſwaz íemens ſín bevahen mach/
0,790 vnt des wilden meres wac/
0,791 ovf dem dv gieng herre mein/

0,792 eíns nahtes zv den ívn⸗gern dín/
0,793 Da ín tet maníges wíndes ſtoz/
0,794 ovf dem ſeffte worhte groz.
0,795 div gie alſo ovf dem lande/
0,796 dehain ivng͛ dich bechande/
0,797 Dv ſi dich ſahen zv⸗ gen/
0,798 ſiv begvnde groze vorhte beſten/
0,799 daz ſi ſchriren lovte/
0,800 dín ſtīme ín pedovte/
0,801 Dv ſpræch “niht fvrht ív ich pínz chriſt/”
0,802 ſande pe⸗ter ſprach “ob dv ez piſt/
0,803 ſo haiz mich v̂f daz wazz͛ zv dir/
0,804 gen” dv ſpræch “chvm h͛ zv mir.”
0,805 Dv gie dv alzehant da hin/
0,806 dv chō ein groz͛ wint gegen ín/
0,807 dv chom in groziu vorht an/
0,808 zehant er ſín⸗cken pegan/
0,809 dv rvͤft er vnt māt dich/
0,810 er ſprach “herre nv loſe mih/”
0,811 Dv begrif dv in pei d͛ hant/
0,812 vnt zvͤg in ovz alzehant/
0,813 dv ſpræch dv “chranckes gelovben piſt dv
0,814 war vmb haſt dv/ zwivelt nv/”
0,815 Dv gie zv ín dv gelack d͛ wint/
0,816 “dv piſt des waren Gotes chínt/”
0,817 alſo ſprachen die ivnger dv/
0,818 nv tuͤ mir herre ovch alſo/
0,819 vnt rek mir helflichen dín hant/
0,820 vnt tvͤ mir díner helfe bechant/
0,821 Uon diſem wage mich erheb/
0,822 want ich iamerlichen ſweb
0,823 v̂f diſem ŵtendem mer/
0,824 dín ge⸗nad mich erner/
0,825 mich tribent die wínde entw͛/
0,826 îezv hin îezv her/
0,827 Da von ich dicke ſincke/
0,828 hilf ê ich ertrincke/
0,829 ginc índaz ſiffelín zv mir/
0,830 ſo gelígent die wínde ſchırͤ/
0,831 ich meín d͛ ſvnde winde/
0,832 die mich dicke ſwínde
0,833 v̂f der werlde mers wage/
0,834 tri⸗bent in veindes lage/
0,835 mit poſē gedancken/
0,836 dv waiſt mich h͛re ſo chrancken/
0,837 daz ich den niht mack wider ſten/
0,838 dv welleſt zv mir in[z]ſchifel gen/
0,839 ich maín ín meins herzen grvnt/

0,840 ſo ſten ih ûf unt pín geſunt. Amē.
0,841a hie ſpiſet vnſer h͛re [fumf ] tovſent menſh .
0,841 Ich man dich herre wîſe/
0,842 daz dv mit lvͤtzel ſpîſe/
0,843 als ich daz geleſen han/
0,844 ſpiſeſt fûmf tovſ⸗ent man/
0,845 ane wîp/ vnt ane chint/
0,846 die nicht ín d͛ zal ſínt.
0,847 d͛ ovch vil an d͛ ſtat/
0,848 von d͛ ſpi⸗ſe wrden ſat.
0,849 Von fv̂mf pro⸗ten girſtein/
0,850 die [het] ain d͛ ivnger dınͤ/
0,851 vnt ovch von viſchen zw⸗ein/
0,852 dar an din gothait ſcha⸗ín/
0,853 Dv ſi alle gazzen genvͤck/
0,854 daz man den noch von in trvͤck/
0,855 d͛ proſem zwelf choͤrbe vol/
0,856 vnt heten doch gaz alle wol.
0,857 Nv rvͤ⸗ch mich h͛re ſpiſen/
0,858 mich armē vn wîſen/
0,859 mit den proſem des iſt mir not/
0,860 wand ich han der genaden prot/
0,861 laid͛ dicke v͛⸗worcht/
0,862 dv ſvnd ich vn ervorht/
0,863 Nv rvͤch mir genade gebē/
0,864 daz ich ovch mvz leben/
0,865 mit rai⸗nem gemvͤte/
0,866 dvrch deíne vaͤ⸗terliche gvͤte. amen.
0,867a Hie gie vnſer h͛re vf dē p[er]ch ze tabor .
0,867 Ich man dich lieber h͛re meín/
0,868 daz dv mit drin ivngern dínͤ/
0,869 Gie v̂f den perc zetabor pe⸗ten/
0,870 als du tæt an manigen ſteten/
0,871 Peter was d͛ aíne/
0,872 der ander iohannes d͛ raíne/
0,873 der drite iohans prvd͛ iacob/
0,874 die [dir] dicke ſagten lob/
0,875 dv ir chom⸗et oben ovf den perck/
0,876 dv er⸗zeigſt dv gotlichiv werck/
0,877 dv v͛wandelſt dv dích vor in
0,878 daz nicht bevahen mocht ir ſin/
0,879 Dein antlvtz gab nah ſunnē[schin]
0,880 da wart daz gewant dínͤ/
0,881 licht vnt wiz als ein ſne/
0,882 da geſchach dennoch noch me/
0,883 da erſchaín als ich ez laſ/
0,884 moyſes vnt heliaſ.
0,885 Die reten mít dir da/

0,886 do ſprach ſand peter ſa/
0,887 “wir muͤgē wol hie geneſen/
0,888 vns iſt gvt híe daz weſen/
0,889 ich geſach ſo wͤnne⸗chlich ſtat nie/
0,890 mach wir drív gezelt hie/
0,891 dir einez da[z] ander moyſe/
0,892 vnt daz drit helíe/”
0,893 Ovz eíner liechten wolcken ſprach/
0,894 des vater ſtímme do daz geſchach/
0,895 “ditz iſt meín ſvn̄ an dem ich mir/
0,896 pin wol ge⸗vallen dem ſchvlt ir/
0,897 willichlichen hoͤren/”
0,898 div vorhte begvnd toͤren/
0,899 die ívnger daz ſi vielen nid͛/
0,900 dv rv̂f ſi vnt troͤſteſt ſi wid͛/
0,901 “wol vf wir ſchvlen hin⸗ne gen/”
0,902 dv ſahen ſi da niemē ſten.
0,903 wan dich ieſum aleíne/
0,904 dv ſpræch dv h͛re reíne/
0,905 “ir ſh⸗vlt der geſchit gedagen/
0,906 vnt niemen nichtes da von ſagen/
0,907 vntz des menſch[en] [sun] erſtê/
0,908 vom dem tode vnt nicht ê.”
0,909 Nv erlevht mir lieb͛ h͛re gv̂t
0,910 me⸗ín valſchen wanckeln mvͤt.
0,911 vnt erſchınͤ mir ín dem her⸗zen mınͤ/
0,912 mít d͛ genade ſvn̄e dınͤ/
0,913 v͛wandel dvrch díne gvͤ⸗te/
0,914 mín vil vnſtaͤtes gemvͤte/
0,915 ze ewiger ſtaͤticheit/
0,916 daz ich dir dienſtes ſî bereit/
0,917 alle nacht vnt alle tage/
0,918 vnt nimm͛ lobes dines gedage. Amen.
0,919a hie hiez got drei toten vf ſten .
0,919 Ich man dich [herre] tvͤgenthaft/
0,920 daz dv mit goͤtlicher chraft/
0,921 dri toten hiez v̂f ſten/
0,922 zv dem erſten woldeſt dv gen/
0,923 indaz hovſ daz was eín magt/
0,924 eíns furſten tocht͛ als man ſagt.
0,925 Von d͛ ſínagoga/
0,926 di hiez dv erſten al da/
0,927 vnt gervchſt dem vater wid͛ geben.
0,928 [dem] [andern] [gæbe] [du] [daz] [leben]
0,929 Zeieruſalē [an] d͛ porte
0,930 d͛ waſ als ich ez horte.
0,931 Eíner ſvn d͛ mvter ſín/
0,932 diu vm [in] tet groze chlage ſchín/

0,933 dv dv gegen dir ſæhe tragē/
0,934 vnt dv vernaͤme grozez chla⸗gen
0,935 Dv gie dv gegen im an d͛ ſtat/
0,936 div mvter dich genaden pat/
0,937 gegen d͛ bare begvnde dv gen/
0,938 vnt hiez den ivnge⸗linc vf ſten/
0,939 dv er ſaz der ê was tot/
0,940 dv wart ger[i]nget d͛ mv̂ter not
0,941 want ſi von alle ir laide ſchied/
0,942 dar vm lobt dich elliv diet/
0,943 Den drí⸗ten hiez dv erſten alſuſ/
0,944 daz was dín vrevnt lazaruꝰ/
0,945 d͛ da nach d͛ ſchrift ſage/
0,946 dri tag ím dem grabe lage/
0,947 dv gie dv zv dem grabe/
0,948 vnt hızͤ den ſtaín nemen ab/
0,949 daz g⸗eſchach man tet ín hín/
0,950 dv wa[i]nſt dv vnt rv̂fſt dar ín/
0,951 “lazare ſtand v̂f vnt chvm h͛”
0,952 alcehant erſtvͤnd er/
0,953 mit gepvnden fvͤzen vnt handen/
0,954 da von ſich erchanden/
0,955 d͛ ivden vil vnt gelavpten an dich/
0,956 Nv erbarme dich herre vber mich/
0,957 diſe dri toͤde ligent an mir/
0,958 des gib ich mich ſhvldik dir/
0,959 ich han mit gedancken/
0,960 den poͤſen den chrancken/
0,961 mein ſel dicke ertoͤtet/
0,962 vnt ſvnden vil genoͤtet/.
0,963 Hilfe mir herre daz ich erſtê/
0,964 von diſem toͤt [als] du tæt ê/
0,965 in dem hovſe die magt/
0,966 mir hat me⸗ín mvnt den tot beíagt/
0,967 Den andern vor d͛ porten/
0,968 mit ſū⸗tlichen worten/
0,969 han ich die ſel dicke ermort/
0,970 nu chv̂m h͛⸗re aller tugent hort.
0,971 erloͤſe mich von den toͤden wider/
0,972 in den ich lige von vorchten nid͛/
0,973 zedem dritem mal han ich erſlagen/
0,974 die ſel min daz mvz ich clagen/
0,975 mit maní⸗ger ſvntlicher tat
0,976 div mír die ſel erfvͤlt hat/
0,977 mít d͛ ſvnde ſôde/
0,978 des iſt ſi in dem toͤde/
0,979 lei⸗der al zelange gelegen/
0,980 nv rv̂⸗ch mich von dem tode wegē.

0,981 daz ich loblich erſtê/
0,982 daz ich geſvnde nímmer mê. Amē.
0,983a hie maht Got plintē ſehen .
0,983 Ich man dich herre darvnd͛
0,984 aller deiner wund͛/
0,985 Die dv hie haſt getan/
0,986 machteſt manigē plínten man
0,987 geſehent. Vnt tetͣ ovch da pei/
0,988 maniges ſchiech⸗tvmes vrei/
0,989 paidiv man vnt weip/
0,990 den chrvmpen gæbe dv gerechten leip/
0,991 Die ovſezē macheſt dv geſunt
0,992 die toͤren gehoͤrent d͛ ſtvmme[n] mvnt
0,993 ma⸗hſt dv herre ſprechent wol
0,994 des manic herze wart vrevden vol/
0,995 die behaften dv erloſteſt/
0,996 die armen dv troſteſt/
0,997 Dv̂ haſt getan híe zaichen vil/
0,998 von den [ich] nîmer ſprechen wil
0,999 want div rede wrd zelanc
0,1000 ovch iſt mınͤ ſin gar cechranch/
0,1001 daz ichez wol den levten/
0,1002 gar mvͤge pe⸗deuten/
0,1003 da von mvz ich ez la⸗zen/
0,1004 vnt mich d͛ rede mazen/
0,1005 Dv haſt hie manigen ſvndæ⸗re/
0,1006 bechert von ſiner ſwære.
0,1007 daz iſt ovch beſund͛
0,1008 aínz der groziſten wund͛/
0,1009 Die dv ie begie vnt noch begaſt/
0,1010 want dv ſelbe geſprochen haſt/
0,1011 “aller engel vrevde wirt gemert
0,1012 ſo ſih ein ſvnter bechert/”
0,1013 Nv bechêr mich herre des pit ich dich/
0,1014 leg deiner wunder ainz an míh
0,1015 vnt becher mich gænzlichen
0,1016 das indem himelriche
0,1017 die en⸗gel gevrevt w͛den von mir/
0,1018 vnt erzvnde mein h͛ze ſchırͤ/
0,1019 mit dínem mínne fiw͛/
0,1020 vt̄ mah mir ſvnde tíwer. Amen.
0,1021a hie raít got ze irlm̄ in [die] ſtat a m palm tag .
0,1021 Ich man dich lieb͛ herre gv̂t/
0,1022 díner grozen dımͤvͤt
0,1023 Daz dv ain eſel haſt geritten/
0,1024 mit ſo gar diemvͤtigen ſitten.
0,1025 Do dv hoher chaiſer riche/
0,1026 ſo gar dımͤvͤtliche

0,1027 [rite] Gegen ierlm̄ d͛ ſtat/
0,1028 ſv̂mlich ſtrevten ir wat/
0,1029 gegē dir ovf den weck zehant/
0,1030 die an⸗d͛ trvgen ind͛ hant
0,1031 von palmē eſte vnt ſtrevtens dar/
0,1032 von chinden chom ein michel ſchar/
0,1033 mit lob gegen dir zed͛ ſelben vriſt.
0,1034 “gelopt ſei d͛ da chomen iſt/
0,1035 ín vnſers herren namen da her
0,1036 gelopt ſeiſt dv immer mer”
0,1037 alſꝰ die ſchar ívngen/
0,1038 din lob mit lobe ſvngen.
0,1039 vnt ſprachen “nv vns ſælic ſchir/
0,1040 in d͛ [hohe] bi dir/
0,1041 lob vnt ere ſvͤzer chriſt/
0,1042 ſi dir ge⸗ſvngen want du piſt/
0,1043 vnſ͛ chv⸗nich vnt wil ovch ſín/
0,1044 ein loſer des volckes dín.”
0,1045 Von dem ta⸗ge trachten ſi ovf dich/
0,1046 die ív⸗den vnt beſprachen ſích/
0,1047 wie ſi an gewnnen [dir] daz leben/
0,1048 ſi iahen daz ſi dir wolten geben/
0,1049 holtz ī dínem prôte/
0,1050 daz man dich alſꝰ tôte/
0,1051 Eín piſcholf zeden ceiten waſ/
0,1052 d͛ was gehaizen cayphaſ/
0,1053 d͛ wîſſagt daz/
0,1054 er ſprach “ez iſt michels paz/
0,1055 vnt iſt nvtzer daz ain man/
0,1056 als ich iv beſchai⸗den chan/
0,1057 fvr alle die werlt lıdͤ den tot/
0,1058 dennedaz ímm͛ wern⸗de not/
0,1059 alle div werlt mvͤſe lei⸗den/”
0,1060 nv hvͤb ſich grozes nîden/
0,1061 von dem ivden gegen dir/
0,1062 ſvͤz͛ chriſt nv hilfe ovch mír
0,1063 ſo dv herre chvmftic piſt/
0,1064 daz ich dir zed͛ ſelben vriſt/
0,1065 loblich bege⸗gen alſo/
0,1066 daz ich da von w͛de vro/
0,1067 als dich div chínt enphi⸗engen/
0,1068 div loblich gegen dir giengen/ am̄.
0,1069a Da wart got v͛raten
0,1069 Ich man dich herre dv daz geſchach/
0,1070 daz dv chvrzlich darnach/
0,1071 wrde v͛raten/
0,1072 we ín die daz tâten.
0,1073a da begie [got] mādat

0,1073 Ich man dich h͛re ſvͤze/
0,1074 [daz] [du] [der] [junger] [fuͤze]
0,1075 div[m]v̂tlich twͤnge/
0,1076 eín tuͤch vm dich dv trv̂ge.
0,1077 Da mit dus zeflîze/
0,1078 trv̂ckentſ da[z] was weíze/
0,1079 Do dv chom zepetern hin/
0,1080 er ſprach “ich han wol den ſin/
0,1081 daz daz nimmer mag geſin/
0,1082 daz dv mír twaheſt die fvze meín/”
0,1083 “vt̄ twahe ich nicht die fvze dir/
0,1084 ſo gewinneſt dv nimm͛ taile mit mir/
0,1085 noch d͛hainer ſlaht phliht/”
0,1086 “h͛re ich ſpriche die fvͤ⸗ze nicht
0,1087 ſvnder havpt vnd hende/
0,1088 daz waſche wis an daz ende/”
0,1089 Dv ſprach dv herre offenbær/
0,1090 “ir ſeit rein vnt doch nicht gar/”
0,1091 dv chantſt ín wol an d͛ſtet/
0,1092 d͛ dich und͛ ín v͛ratē het/
0,1093 Da von ſpræch dv “ir ſeít reín/”
0,1094 want ivdas was bi ín gemaín/
0,1095 Da mit dv h͛re ſæze/
0,1096 mit den ivngern dv eze/
0,1097 mit in begie dv dîe mandat/
0,1098 “und͛ iv mich eíner v͛raten hat/”
0,1099 ſpræch dv. do fragt ieſlícher dich/
0,1100 “herre maiſter maínſt dv mích/”
0,1101 “d͛ mit mir die hant ſín/
0,1102 pev⸗tet in die ſchvzel mín/”
0,1103 “maiſter” ſprachz ivdaſ “pin ichz d͛/
0,1104 d͛ dich ver riet od͛ wer/”
0,1105 “ia dv haſt ez er raten/
0,1106 nv ſhvͤl wir mandaten/”
0,1107 Dv ſegenſt obdē tiſche daz prot/
0,1108 daz ín deín hant gvͤtlichen pôt/
0,1109 “nemt hín ditz iſt meín lîchnam/”
0,1110 div ſpiſe den deín wol ge⸗zam/
0,1111 da mit ſegenſt dv den wein/
0,1112 “hie pi ſhvlt ir gehv⸗gende mín/”
0,1113 ſpræch dv “nv trinchet meín plvͤt/
0,1114 als oft als ir daz tv̂t/
0,1115 ſo gehuget meín da pi/
0,1116 daz ich íwer loſer ſei.”
0,1117 Ivda pôt dv eín ſnítē/
0,1118 die az [er] gar vnv͛mitten/
0,1119 mit der fvͤr der tivel ínín/
0,1120 dv wart vercheret al ſeín ſín/

0,1121 Do gie er dannen al zehant/
0,1122 vnt chō da er die ivden vant/
0,1123 er ſpra⸗ch “was welt ir geben mir/
0,1124 ich antwrt ív gevangen ſchırͤ/
0,1125 Ieſum” des waren die ivdē vrô/
0,1126 ſus chomen ſi zegedínge do/
0,1127 vm driezic phennínge ver⸗chovft er dich ſvͤzer chriſt/
0,1128 owᵉ was noch ivdas iſt
0,1129 Die dínͤē liechnamen vnt dín plvͤt/
0,1130 v͛⸗chavfent dicke vm mín̄er gvͤt/
0,1131 Genade herre erbarme dich/
0,1132 genædilichen vb͛ mich/
0,1133 ob ih dich ie v͛chauft hab/
0,1134 des la mich hie chomen ab/
0,1135 daz ez mir hín nicht [werd] geſpart/
0,1136 want ich mich nie han bewart/
0,1137 gar raín an míner gewizzen/
0,1138 ih han mich ie geflîzen/
0,1139 daz ich d͛ werlt diener wære.
0,1140 Unt han [dich] dicke als ivdaſ/
0,1141 v͛chau⸗ft an den chriſten/
0,1142 mit poͤſen hind͛liſten/
0,1143 Vnt nam alſo di⸗nen lichnam/
0,1144 da von mir níe wol gezam/
0,1145 div gotlichiv ſpi⸗ſe/
0,1146 da von pín ich unwîſe/
0,1147 woʳ⸗den h͛re gv̂t/
0,1148 an dir an dínē plv̂t/
0,1149 pin ich worden ſchvͤldic
0,1150 herre wis gedvltic/
0,1151 gegē mir vil armem ſvntær/
0,1152 vnt ríng mir meíner gewizzen ſwær.
0,1153a Da tet got ſein not chvnt
0,1153 Ich man dich h͛re do dir chom div cît/
0,1154 als vns div ſchrift vr⸗chvnde gît/
0,1155 Daz dv die marter ſoldeſt/
0,1156 leiden als dv wol⸗deſt/
0,1157 Do gie dv mit den ívng͛n dınͤ/
0,1158 in eín garten want ez ſolt ſınͤ/
0,1159 dv ſageſt ín al dín not/
0,1160 “me⸗ín ſel iſt trovric vntz in d̄ tot.
0,1161 ſeit hie vnt waht mít mír/
0,1162 ir w͛t alle flvtic ſchırͤ./
0,1163 Vnt beginnet von mir fliehen/
0,1164 ſo ir mich hin ſeht ziehen/”
0,1165 Dv ſprach ſant peter zehant/
0,1166 “ich tvͤn dir meín willen bechant/
0,1167 des ich nímm͛ wil abgeſten/

0,1168 ich pin bereit/ mit dir ce gen/
0,1169 in charch͛ vnd ī den tot/
0,1170 des wendet mich dehaín not/
0,1171 ob ín allen div flûht geſchicht/
0,1172 ich flevhe benamen von dir nícht.”
0,1173 Do ſpræch dv ſvzer ih̄u chriſt clar/
0,1174 “peter ih ſag dir fur war/
0,1175 Daz ſolt dv gelauben mir
0,1176 ê heínt d͛ han chræt zwir/
0,1177 dv haſt drîſtunt v͛lavgent mínͤ/”
0,1178 “h͛re des mag nicht ſeín/
0,1179 ich wil ê lîden dē tot/
0,1180 mit dir vnt d͛ mart͛ not/
0,1181 ich v͛lavgen dín niht/
0,1182 ſwaz halt anders mir geſchit.”
0,1183 Do ſpræch dv h͛re zv in/
0,1184 “nv wachᵗ vnt pittet ich wil da hin”
0,1185 Dv gie ein lvtzel dan
0,1186 vnt hv̂b daz erſte gepet wid͛ an.
0,1187 “Vater mín von himelrich/
0,1188 ich pitte dich vnt ſei ez pettlich/
0,1189 daz ich vf d͛ erde/
0,1190 d͛ mart͛ vb͛ werde.
0,1191 doch ergê d͛ wille dín/
0,1192 h͛re vater vnt nicht d͛ mín/”
0,1193 Do gie dv an den ſtvnden/
0,1194 da dv die ivnger fvnde/
0,1195 die ſliefen alle do ſpræch dv/
0,1196 “Symon ſlêfſte dv nv/
0,1197 mochſt dv nicht eíne weile mit mír/
0,1198 wachen ſih er chvmt ſchîr/
0,1199 er wachet niht d͛ meín leben/
0,1200 hat ín d͛ ſvndær hende geben/
0,1201 nv pittet vnt waht/
0,1202 daz ich nicht w͛de v͛⸗ſwacht/”
0,1203 Dv gie aber pitten me/
0,1204 vnt ſpræch daz erſte ge⸗pet als ê/
0,1205 dv gie dv zv den ívngern wid͛/
0,1206 die lagen ab͛ ímſlaf nider/
0,1207 ir ovgen waren betrv̂bet/
0,1208 vnt ſiv vf ſorgen v̂bet/
0,1209 Do gie dv ſa zed͛ dritten ſtvnt/
0,1210 mít geſtrackter venie vns tv̂t chvnt/
0,1211 div ſchrift daz dv an d͛ ſtet/
0,1212 len⸗ger ſpræch dín gepet/
0,1213 Do w⸗art dín angeſt alſo groz/
0,1214 daz plvtic ſwaiz von dir floz.
0,1215 Daz din ſvzer lip clar/

0,1216 mit plvͤt was zeflozen gar/
0,1217 daz div er⸗de dvrch dín gewant/
0,1218 wart wol fevtich zehant.
0,1219 Der gro⸗zen angeſt man ich dich/
0,1220 nv pitte ich herre daz dv mich/
0,1221 be⸗hvͤteſt vor angeſtlich͛ nôt/
0,1222 daz ich nímmer wernden tôt/
0,1223 iht v͛dîne ín diſem leben/
0,1224 vnt ge⸗rv̂ch mir andaht geben/
0,1225 ze mi⸗nem gebet ſvͤzer chriſt/
0,1226 dvrch daz gepet daz dv ze d͛ vriſt/
0,1227 mit plvtigem ſwaiz tetͣ/
0,1228 vnt mach mich ſo ſtæt/
0,1229 daz ich nímmer mêre/
0,1230 gewenck von dín͛ lere. Amen.
0,1231a Da ward got v͛chouft
0,1231 Ich man dich dv man dih v͛ríet/
0,1232 wie man den ivden vm dich beſchiet.
0,1233 Ivdas ſprach zv den ivden “nv nemt war/
0,1234 den ich da chvſſe an d͛ ſchar/
0,1235 den ſchvlt ir vahen daz iſt er/
0,1236 Vnt hapt ínvaſt vnt dennoch mer
0,1237 fvͤrt in gew͛liche/
0,1238 daz er ív niht entweíche.”
0,1239 Dv beſampten dı ͤ ivden ſich/
0,1240 als ſi wolten vahē dich/
0,1241 daz geſchach zemítternacht/
0,1242 do het dv daz gepet vol pracht/
0,1243 Dv gie dv lieber h͛re meín/
0,1244 wid͛ zv den ivng͛n dín/
0,1245 die ſliefen ab͛ do ſpræch dv/
0,1246 “nv ſlâft vnt rvwet nv/
0,1247 er nahent d͛ mich v͛ratē hat
0,1248 nv ſtet ûf vnt ge wir daz iſt min rat.”
0,1249 An dem wort chom ivdaſ/
0,1250 [...]
0,1251 vnt mit im ein menige groz/
0,1252 mit ſtecken vnt mit fevſten ploz/
0,1253 Ivdas do nicht ſovmt ſich/
0,1254 er gie zv dir vnt grv̂zt dich
0,1255 ſein gaiſt was vngeſvͤzet/
0,1256 “maiſt͛ wis gegrvͤ⸗zet/”
0,1257 ſus ſprach er han ich v͛no⸗men/
0,1258 “vrevnt war umbe piſt dv chomen/
0,1259 geiſt dv des menſchen ſvn hin/
0,1260 mit chvſſen daz iſt nicht ſin/”
0,1261 alſo ſpræch dv herre gv̂t/
0,1262 erſtaínet was d͛ ivden mvͤt/

0,1263 Do fragtens ze d͛ ſelben vríſt/
0,1264 “wa iſt nv ie⸗ſus Chriſt/”
0,1265 Do ſpræch dv ſvͤze “daz pin ich”
0,1266 zehant vielen ſi hínder ſich
0,1267 v̂f die erden ver tote al gelich/
0,1268 Do ſpræch dv ab͛ gar mínnechlich/
0,1269 “ich ſagt iuz ê daz ich ez pin/
0,1270 ob ir mih ſv̂chet ſo lat hin
0,1271 diſe ivnger mit fríde gan/”
0,1272 peter daz ſw͛t fv̂ren began/
0,1273 vnt ſlv̂g des f͛ſten chnete/
0,1274 ſín or ab daz re⸗hte/
0,1275 Do ſpræch dv “ſtoz ín dín ſw͛t/
0,1276 waiſt dv nicht het ich gegert/
0,1277 ze meínem vater er [het] mir geſant/
0,1278 vil engel die daz heten erwant/”
0,1279 Dv haileſt ím daz ôre wid͛ an/
0,1280 ſam ez wundē nie gewan/
0,1281 dv gaben die ivg͛̄ alle die flvht/
0,1282 vnt die ivden erzaigten ir vnzvht/
0,1283 an dir an den ſtvnden/
0,1284 die hent ſi dir pvnden.
0,1285 Vnt fv̂rten dich ge⸗vangen/
0,1286 mit ſchalle gegen d͛ ſchrangen.
0,1287 Peter volget dir v͛re nach/
0,1288 vntz er rechte beſach/
0,1289 was ſi mit dir taten/
0,1290 die dich gevangen haten
0,1291 Nv man ich herre din͛ vanc⸗nvſt dich/
0,1292 daz dv mir helfeſt herre ſwa ich/
0,1293 intivels vancnvſſe ſei/
0,1294 daz ich da von ſchîr w͛de vrei/
0,1295 od ſwa mich dew werlt bevangen hab/
0,1296 da ge⸗rûch ovch mir helfen ab/
0,1297 oder min lîp poſe/
0,1298 da von mich h͛re lôſe/
0,1299 dvrch die vancnvſſe dín/
0,1300 vnt hilfe mir daz ich mvz ſín/⸗|
0,1301 meines leibes maiſter wol/
0,1302 vnt mach mich deíner mínne vol.
0,1303 daz ich dir nicht entrínne/
0,1304 vt̄ pínt mich mit deíner mín̄e. Amē.
0,1305a hie ſagt Nichodemꝰ wie got wart gem&\1t͛t
0,1305 Aller erſte wil ich tíchten/
0,1306 vnt die levt berichten/
0,1307 von díner marter ſvͤzer chriſt/
0,1308 wie ez allez dort ergangen iſt/
0,1309 alſo ſchreipt vns nichodemꝰ/

0,1310 der berichtet vns da von ſuſ/
0,1311 wie ez alles ergie vnt wie ez geſchach/
0,1312 want er ez allez horte vnt ſach/
0,1313 Da von chvnd erz geſagen/
0,1314 ab ich mvz mín mai⸗ſter chlagen/
0,1315 daz ich dem ſo frv entran/
0,1316 ob ich ez nith wol berichten chan
0,1317 Als ez d͛ ma⸗terie zímt
0,1318 min gût wille ez mir nicht benimt/
0,1319 benem mirz nicht min vnchvnſt/
0,1320 da bedarf ich gvͤter levte gvnſt.
0,1321 daz ir mir got helfet pitten/
0,1322 daz er mit væterlichen ſitten/
0,1323 mir die ſinne alſo berichte/
0,1324 daz ich ez alſo getichte/
0,1325 da[z] er da vō ge eret ſei/
0,1326 vnt ich pleibe ge⸗ſpotes vrei. Amen.
0,1327 Der romær wirde hie bevor/
0,1328 ſo ho⸗he ſwept mit wírd enpor/
0,1329 daz in was lvtzel íemen wid͛/
0,1330 paidiv ovf vnt nider.
0,1331 Die fvrſten namen ir rechte al da/
0,1332 zeirlm̄ vnt anders wa
0,1333 in manigen landen wıtͤen/
0,1334 nv was pei ih̄u chriſti ceiten.
0,1335 Ein chvních zegalilea/
0,1336 dem die fuͤrſten warten alle da.
0,1337 D͛ was herodes genant/
0,1338 d͛ het levt vt̄ lant/
0,1339 vnd ſcepter vnt chrône
0,1340 von roͤmíſchem chaiſer ſchône
0,1341 Dem mvͤs er vnd͛tænick we⸗ſen/
0,1342 als ich ez and͛ ſchrift han geleſen/
0,1343 Dv was pilatus pi d͛ ceit/
0,1344 riht͛ vnt het des ſtreit/
0,1345 daz erz gerichte nicht wolde han/
0,1346 von herode vnt den pan
0,1347 Dv fv̂r er gegen rome dan/
0,1348 von dem chaiſer erz gewan/
0,1349 Herodes was vmbe daz/
0,1350 pilato veínt vnt gehaz/
0,1351 d͛ haz w͛t lange und͛ ín/
0,1352 daz ir itwederz ſin/
0,1353 dem anderm was gevæ⸗re/
0,1354 ditze bechant mære.
0,1355 tv̂t vns vm ir veintſchaft chvnt/
0,1356 div w͛t ſo lange vntz an die ſtunt.
0,1357 Daz gevangen wart ieſuſ/

0,1358 den ſande do pilatuſ/
0,1359 herode do wrden ſi gar/
0,1360 ver⸗ſv̂net nv nemt war/
0,1361 Swer noch hivte veíntſchaft hat/
0,1362 vnt gotes lichnamen dar vm lat/
0,1363 d͛ iſt poͤſer ſvnd͛ wan/
0,1364 dan diſe poͤſe zwene man/
0,1365 die wrden v͛ſvnet cehande/
0,1366 dv ín einer dem and͛m ſande/
0,1367 nv leg wir die rede nid͛/
0,1368 vnt gríffen an die materi wid͛/
0,1369 Wie ez vmb chriſtes marter ergie/
0,1370 daz wil ich iv chvnden hie.
0,1371 Die rechten warhait ich ew ſage/
0,1372 nah chriſtes marter am vierdē tage/
0,1373 dv ſagt aller erſte nichodemuſ/
0,1374 wie gemartert wart ieſuſ/
0,1375 Vnt hiez daz ſchreiben ebrayſchen an/
0,1376 da von wirz ín latín han/
0,1377 von d͛ latin han ich ez praht/
0,1378 zetiuſche indie andaht/
0,1379 daz got da von w͛de
0,1380 ge⸗lopt v̂f d͛ erde.
0,1381 Ez iſt ge⸗ſchehen zeware/
0,1382 an dem nevnzehentē iare/
0,1383 pi romîſchem chaiſer tiberio/
0,1384 vnt an dem nevncehen⸗tem iare do.
0,1385 herodes het daz chvnchrich/
0,1386 zegalilea gwalti⸗chlich/
0,1387 Vnt dv pilatus richtær waſ/
0,1388 vnt johannes vnt caýphaſ/
0,1389 d͛ furſten prieſter waren/
0,1390 zeirlm̄ pei den iarᵉn/
0,1391 Als vns div ſchrift vrchvnd geit/
0,1392 indes abrvllen zeit/
0,1393 deˢ manoͤd am ahtem tage/
0,1394 do geſchach ditz als ich iv ſage/
0,1395 daz ieſus wart gevangen/
0,1396 do chomen die Iuden gegangen/
0,1397 zv pylato dem rihtære/
0,1398 vnt ſagten ím div mære/
0,1399 Vm woͤ ſi [in] heten pracht dar/
0,1400 ſi ſpra⸗chen “pylato nv ním war/
0,1401 was wir hín ze ím zeſprechen han
0,1402 er hat ſich des ouz getan.
0,1403 Er ſei chvních da mit er
0,1404 [hat] geſwacht den chaiſer her/
0,1405 vnt giht ovch da pei/

0,1406 da[z] er gotes ſvn ſei/
0,1407 ſw͛ daz tv̂t daz hab wir wol/
0,1408 daz man den dar vm toͤten ſhol/
0,1409 dar zv pricht er vnſer ê/
0,1410 vnt tv̂t dennoch me/
0,1411 den ſamzta⸗ge er zeprochen hat
0,1412 daz lebn er pilleichen dar vmbe lat/
0,1413 er chan ſich mit zovb͛liſten/
0,1414 vnt mit zaichen friſten/
0,1415 die ovſezen macht er geſvnt/
0,1416 vnt enſlevzet d͛ ſtvmmen mvnt/
0,1417 die plínten macht er geſehent/
0,1418 da von ſi im hailichait ie⸗hent.”
0,1419 An diſen dingen rvͤgtē ſi ín/
0,1420 dv ſande pilatus da hin/
0,1421 ſeín levfel ein ſtolzen chnabē
0,1422 d͛ ſich wol chvnde an tvgendē haben.
0,1423 Er trvͤg tvͤch reine wize/
0,1424 vmb ſinen hals mit fleýze/
0,1425 als man noch enhalb meres phleget/
0,1426 ieſlicher ſich d͛ choſt beweget/
0,1427 al dar nach vnt er iſt geſtalt/
0,1428 er ſi ivnch oder alt.
0,1429 Dar nach vnd er daz tvͤch trait/
0,1430 do gie d͛ chnap gemaít/
0,1431 da er den ſvͤzen ih̄m vant/
0,1432 vnt prait daz tv̂ch vnder in cehant/
0,1433 fvr in v̂f die erden/
0,1434 vnt hiez dar vf den w͛den/
0,1435 gen indie ſchrangen w͛dechlichen/
0,1436 den hohen chvnich reichen/
0,1437 Do daz die ivdē ſahen/
0,1438 ſi begvnden in harte v͛⸗ſmahen/
0,1439 daz er ſo erberlich ſolde gen/
0,1440 ſi begvnden pilatum beſten/
0,1441 mit grozem chradem dar vmbe/
0,1442 “war vm hat der tvmbe/
0,1443 diſen ſo ſchone her ín pracht/
0,1444 wes iſt da mit gedaht
0,1445 er [solt] mit ſchergen ſtimme/
0,1446 praht ſin vnt mit grímme”
0,1447 ſprachē die ivden “daz wær recht/”
0,1448 Pi⸗latus fragt do den chneht
0,1449 “waʳ umbe haſt dv daz getan/
0,1450 daz ſolt dv mich wizzen lan/”
0,1451 Dv ſprach er herre daz tv̂n ich/
0,1452 dv ſandeſt ze alexanders mih/
0,1453 zeirlm̄ ſah ich daz/

0,1454 daz er vf ainem eſel ſaz/
0,1455 vnt rait indie ſtat alſuſ/
0,1456 dirre hohe herre ie⸗ſuſ/
0,1457 die ebraiſchen chint alle dar/
0,1458 chomen al vnt namē ſei[n] war/
0,1459 gegem im ſi lobe⸗leich giengen/
0,1460 mít geſang ſi in enphiengen/
0,1461 ſi trvgē plvͤmen vnt eſte/
0,1462 von ol⸗paum aller peſte/
0,1463 vnt ſtre⸗vntens vnd͛ in zehant/
0,1464 vnt dar zv ir gewant/
0,1465 vnt ſvn⸗gen in loblich͛ wîſ/
0,1466 “oſanna ín excelſiſ.”
0,1467 des chvnd ich mich nicht v͛ſtan/
0,1468 wand ích pín eín haindníſcher man/
0,1469 dv pat ich ſi [ez] ze bedevten mir/
0,1470 “tv vns ſælich pi dir/
0,1471 índ͛ hohe” ſprichet daz/
0,1472 da von het ich ín gern paz.
0,1473 Vnt ſchoner gewîſet/
0,1474 ich devht michz gepreiſet/
0,1475 mocht ich ez paz haben ge⸗tan/
0,1476 alſus ſprach d͛ hofſche man.
0,1477 Do pilatus daz erhorte/
0,1478 eín tail er von dem worte/.
0,1479 er ſchract do er íms v͛iach/
0,1480 zv im er gvͤtlichen ſprach/
0,1481 “nv wısͤ ín mit dir hin wid͛ fv̂r/
0,1482 vnd nach díner wille chûr/
0,1483 vnt dv in wis h͛ wid͛ ín/
0,1484 als dich lere dínes hercen ſín/”
0,1485 Des was d͛ chnap gemaít/
0,1486 er was des dienſtes ím berait/
0,1487 er weiſt ínſchoner nv denne ê;
0,1488 daz tet dē ivden von h͛cen we/
0,1489 Daz tvͤch er vnd͛ in prait
0,1490 dar vf er ín in lait.
0,1491 als er da vor het getan
0,1492 dv nigen div chrivce vnt die man/
0,1493 Die d͛ chrivce phlagen
0,1494 do begvnden die ivden pagē.
0,1495 daz ſi nigen gegen chriſt/
0,1496 “ditz ſínt zovb͛ liſte/”
0,1497 ſprachen die ivden gegen ín/
0,1498 doch heten ſi genigen im da hín.
0,1499 dem ſvͤzem ieſu zeeren/
0,1500 do begvnden ſich meren.
0,1501 d͛ ivden haz vnt ir geſchrai/

0,1502 “owe heya vn haý
0,1503 pilatuſ zwiv geſtateſt dv deſ/”
0,1504 er ſprach “ir herren nv ſagt mir wes”
0,1505 “Daz ditz vmpild hie geſchit/
0,1506 daz man diſe ni⸗gen ſiht.
0,1507 gegen ieſu dem tᵛg⸗nære/
0,1508 la dir ez ſwære wesen/
0,1509 Ob dv haſt mit dem chaiſer phliht/”
0,1510 pilatus ſprach “lobt ir des niht/
0,1511 daz dív nîgent gegen ím/
0,1512 dar an [ich] iwern haz v͛ním/
0,1513 ew ſolten div zaichen/
0,1514 pillichen ew͛ herce erwaichen/”
0,1515 Da mit chærten ſich dannen/
0,1516 vnt redt mit den mannen.
0,1517 die d͛ chrivce phlegten/
0,1518 war vmb ſi ſich wegten/
0,1519 Vnt ín div houpt ſo nider ſigen/
0,1520 daz ſi ieſu zeeren nígen.
0,1521 Si ſprachē “daz iſt aín wnder/
0,1522 ir wizet wol beſvnder/
0,1523 daz wir ſeín haiden alle drei/
0,1524 vnt ſein d͛ gewizen vri/
0,1525 daz wir ieſum nícht peten an/
0,1526 ez iſt an vnſern danck getan.
0,1527 wir mochten vns nicht habē wid͛/
0,1528 div chrivce vns mít ín zvgen níd͛/
0,1529 daz wir mvͤſten nîgen dar/”
0,1530 dv wrden die iv⸗den betrvͤbet gar/
0,1531 pilatꝰ von dem worte/
0,1532 er ſchricte dv er daz horte/
0,1533 Do giengen ſi ovz d͛ ſchrangen dan/
0,1534 vnt erwel⸗ten zwelf ebraiſch man/
0,1535 di ſterchiſten die ſi haten
0,1536 ſi pv̂t⸗ten vnt paten/
0,1537 daz ſi d͛ chrivce alſo phlægen/
0,1538 daz ſi dar vmbe ith wrden vn vro/
0,1539 ſi ſprachē “daz gelavbet/
0,1540 man ſleht iv ab dew havbet/
0,1541 ob ir iu índert naiget/
0,1542 vnt ím dehaín er er⸗zaiget/”
0,1543 Des ieſlichem chríuce viere/
0,1544 wrden geſtalt ſchiere/
0,1545 die ir phlegen ſolden/
0,1546 dar an ſi er vínden wolden/
0,1547 was an diſen dingen wære war.
0,1548 Nv hiezen ſi ieſum aber dar/
0,1549 ze dē drittem mal in weiſen/

0,1550 d͛ chn⸗ap iſt wol zepreiſen/
0,1551 daz er ſho⸗ne mit ím gie/
0,1552 dvrch dehaín vorcht er daz lie/
0,1553 er weiſt ín ſhône als ê hin
0,1554 [do] [begunden] [aber] wid͛ in.
0,1555 Dev chrivce vnt die zwelf man/
0,1556 nî⸗gen als ie ene heten getan/
0,1557 ſhone alle geliche/
0,1558 dem chvnige/ von himelriche.
0,1559 Der da tet gᵒ⸗ze dívmvͤt ſcheín/
0,1560 er gie dar als aím læmpleín/
0,1561 daz man da fvͤrt zv d͛ flaiſchpanch/
0,1562 pý⸗latus von dem ſtvͤle ſpranch
0,1563 er ſchracht von díſen díngē/
0,1564 dv ſah man in dríngen/
0,1565 eín potten d͛ warf mit ſínnen/
0,1566 von pilato d͛ wirtinnen/
0,1567 was d͛ pote dar geſant/
0,1568 div was procula genant/
0,1569 d͛ pote ſprach zv pilato/
0,1570 “ir enpeutet dein hovſfroͮwe alſo/
0,1571 “dv ſolt dich dehaín gerith an/
0,1572 nemē vm diſen rechten man.
0,1573 Ich han heint íníamers ſitten
0,1574 grozē vngemach erlitten/
0,1575 in dem trovm von ím/
0,1576 da von dih von d͛ rede ním/”
0,1577 Dv ſchri⸗ren die ivden alle/
0,1578 mit vngefvͤgem ſchalle/
0,1579 “daz hat er ab͛ mit zauber getan/
0,1580 daz ir getroͮ⸗met iſt da von/
0,1581 ez iſt von zavber chomen/”
0,1582 pilatus ſprach “haſt dv v͛nomen/
0,1583 was diſe gegen dir ſprechent/
0,1584 ich en waiz was ſi an dir rechent/
0,1585 Ir chlage iſt gegen dir mancvalt/”
0,1586 “aín ieſlich man hat w⸗ol gewalt/
0,1587 zeſprechen vbel vnt gv̂t/
0,1588 da ſehe er zv d͛ daz tv̂t/ ”
0,1589 alſus antwrt ím chriſt/
0,1590 gedvltichlichen ze d͛ vriſt
0,1591 “was” ſprachen die ivden do/
0,1592 “wir wizen wol daz dem iſt ſo.
0,1593 Daz dv von vn ê piſt geborn”
0,1594 daz was ſvmelichen vnd͛ in zorn.
0,1595 “Vm die vnſchvldigen chínt/
0,1596 div dvrch dich ellív erſlagen ſínt/
0,1597 Von dir dív geſchit geſchach/

0,1598 dar vmb mā fliehen ſach/
0,1599 den vater vnt die mvͤter deín/
0,1600 ínegipte daʳ an wart ſcheín/
0,1601 daz ſi hienicht mochten weſen/
0,1602 noh pei ir volck wolden geneſē.”
0,1603 Daz was genûgen und͛ ín lait/
0,1604 d͛ ivden vnt ſprachen mit ſemftichait/
0,1605 er [ne] wer ge⸗born von vn ê/
0,1606 ez tet ſvmli⸗chen vnd͛ in we.
0,1607 da ſi ſo vn⸗beſchaidenlichen/
0,1608 gegen ím ſchríren alle geliche/
0,1609 Dv pi⸗latus ſiv nicht mochte/
0,1610 pezern als ez ím tochte/
0,1611 daz ſi ez hetē lazen/
0,1612 ſi wolden ſiz nicht mazen/
0,1613 Er ſprach zeieſu “was tvͤn [ich] gegen dir/”
0,1614 “daz dir enpholhē iſt gegen mír/”
0,1615 ſprach ieſus a⸗ber gedultichliche/
0,1616 der hoh͛ chvnich von himelriche
0,1617 “Moyſes vnt die ꝓpheten/
0,1618 lange vor heten/
0,1619 geſprochen von d͛ marter meín/
0,1620 da von ſol ez al⸗ſo ſeín/
0,1621 Vnt von meíner vr⸗ſtende/”
0,1622 “nv hoͤre die miſſewende/”
0,1623 ſprachen die ivden an d͛ ſtat/
0,1624 “war ſelbe v͛iehen hat/
0,1625 was bedvrf wir gezevge me.
0,1626 dv ſolt vns richten nach d͛ ê.”
0,1627 vil d͛ ivden wainten/
0,1628 dar mit ſi wol beſchaínten/
0,1629 daz in daʳ an nicht lieb geſchach/
0,1630 dv daz waínnen geſchach/
0,1631 der richter pilatuſ/
0,1632 er vnt Ni⸗chodemꝰ.
0,1633 Verſvͤhten ir chvſ̄t vnd ir liſt/
0,1634 obſi mochten ie⸗ſum chriſt/
0,1635 mit dehaínen dingen/
0,1636 von den ivden pringen/
0,1637 Die alten daz widerſprachen/
0,1638 die ir haz an im rachen/
0,1639 do ſtvͤnd ainer ovf vnt ſprach/
0,1640 “ſiechen man mich ligen ſach/
0,1641 aht vnt drizik iar/
0,1642 do macht mich geſvnt gar.
0,1643 Ieſus da ich lag erlamt/”
0,1644 alſo taten die and͛n al ſamt
0,1645 Die er gemachet het geſv̂nt/

0,1646 die ſtvͤnden ovf an d͛ ſtv̂nt
0,1647 Vnt ſagten dem richtære/
0,1648 div bechanten mære/
0,1649 waz er genaden het getan/
0,1650 an vil manigem ſiechem man/
0,1651 vnt taten ím ovch daz chūt
0,1652 daz lazarus von im erſtvͤnt
0,1653 d͛ vntz an den vierden tak
0,1654 toter indem grabe lak.
0,1655 D͛ goͤtlichen ere/
0,1656 erſchrachte pilatus vil ſêre/
0,1657 Vnt wolt in haben lazen/
0,1658 do ſchrirē ſi lovt vnmazen/
0,1659 die ivden vnt erzaigten ir haz/
0,1660 “bena⸗men vnt tuͤſt dv daz/
0,1661 ſo w⸗iz wir wol daz dv niht piſt/
0,1662 des chaiſers vrivnt vnd læſt dv chriſt/”
0,1663 Das was ṗ⸗lato vil ſwære/
0,1664 vnt wart dē ivden gevære/
0,1665 Er ſprach “ir wart ſtritick ie/
0,1666 wid͛ got d͛ ivch hie/
0,1667 mit gewaltig͛ hāt/
0,1668 fv̂rt ovz egipten lant/
0,1669 vnt al mitten dvrch daz mer.
0,1670 vnt trancten pharaonis her/
0,1671 d᷑ch ivwern willen daz geſach/
0,1672 wid͛ ín man iv ie ſtrebē ſach
0,1673 Er gab iv ính͛reme/
0,1674 daz waz[zer] ovz dem ſtaín do/
0,1675 Vnt regent iv himel prot her nid͛/
0,1676 den⸗noch wart ir im wid͛/
0,1677 ewer triwe was ie gegen ím lam/
0,1678 vnt wart ovch vngehorſam/
0,1679 ewerm maiſter moyſi/
0,1680 ſus was ew ie valſcheit bi/
0,1681 ir ampet fvr got aín chalp/
0,1682 alſus trivgt iv d͛ alp/
0,1683 ir wa⸗rt ie aller vntriwe +e vntriwe: Jaksche ändert in @E vri/
0,1684 dageht ir daz ich ſi/
0,1685 des chaiſ͛s [veint] ob ich hie/
0,1686 Ieſum laz den ir níe/
0,1687 mit redlichen ſachen
0,1688 ſchvldik mocht gemachen/”
0,1689 da mit er vz d͛ ſchrangen
0,1690 m⸗ít zorn wolt ſein gegangen/
0,1691 daz was den ivden vngemach
0,1692 ſi ſchriren ím lovt hín nach/
0,1693 “Nv richt vns dvrch die guͤte dín

0,1694 want gotes ſvn er giht ſich ſín
0,1695 vnt giht daz er chvnik ſei/
0,1696 dar vmbe daz ím die chvnige drî
0,1697 ir opfer prachten vmbe daz
0,1698 wrden div chint ovf ſín haz/
0,1699 Von herode erſlagen/”
0,1700 do begvnd pilatus dagen/
0,1701 vnt erchom da von ein tail/
0,1702 er ſprach “ſagᵗ mir dvrch iwer hail/
0,1703 iſt erz den herodes da/
0,1704 ſvͤchte” ſi ſprachen “ia/”
0,1705 Dv ſaz er anz geriht nid͛/
0,1706 do chomen ſi alle fvr in wid͛/
0,1707 vnt chlagten vb͛ in als ê/
0,1708 vnt machtens míchels me.
0,1709 dan ſi da vor taten/
0,1710 vaſte ſi in vm traten/
0,1711 pilatus fᵃgt vrtail vber in/
0,1712 die ivden ſprachen “nv fv̂r in hín/
0,1713 vnt chrevtz in er iſt des toͤdes w͛t/”
0,1714 “nv tv̂t im ſelbe des ir gert/
0,1715 Nemt in vnt riht nach ew͛ ê/
0,1716 als es an ewerm orden ſtê/”
0,1717 alſo ſprach der rihtær/
0,1718 daz was den ivdē ſwær/
0,1719 Si ſprachen “daz en zímt vns nicht/
0,1720 vnſer ê vns des [nicht] giht/
0,1721 daz wir ie⸗men ſhv̂len toͤten/
0,1722 dv ſolt vns ovch nicht noͤten/”
0,1723 Dv ſlvͤgen ſi zed͛ ſelben vrîſt/
0,1724 v̂f ſeín hals den vil ſvͤzen chriſt
0,1725 vnt beſpeíten ín gar/
0,1726 ſin wͤn⸗nechlich antlvtz clar/
0,1727 daz al engel gerent an zeſehen/
0,1728 dē iſt da ſmæchlichen geſchehē
0,1729 ſeín ſchone gar bedeckt haᵗ
0,1730 maniger ſpaichel vnflat.
0,1731 Nu was herodes in den ta⸗gen
0,1732 índer ſtat daz hort ich ſagen/
0,1733 pilatus dv hvͤb er ſih dan/
0,1734 vnt lait ieſu aín purp[er] an/
0,1735 vnt ſand ín herode hin/
0,1736 er ſach groͤzlich gern in/
0,1737 vnt was ſein inrrchlichen vro/
0,1738 vnt wart ſeín vrevnt darvmbe do/
0,1739 daz er ín im het geſant/
0,1740 herodes was chvnick vber daz lant/
0,1741 Do was pila⸗tus rihtær da/

0,1742 in d͛ ſtat vnt niht and͛ſwa.
0,1743 Herodes zai⸗chen wolt han geſehen/
0,1744 vō ieſv des mocht nicht geſhe⸗hen/
0,1745 want er nie wort zv ím geſprach/
0,1746 daz was herode vngemach/
0,1747 In dovhte er het ſin vn ere/
0,1748 daz er [in] v͛ſmæhet ſo ſere/
0,1749 er lait ím an ein wiz gewant/
0,1750 vnt wart pilato wi⸗d͛ geſant.
0,1751 An daz gerichte er av͛ ſaz/
0,1752 vnt ſprach zu ih̄v “nv ſag mir daz/
0,1753 ob dv d͛ ivdē chvͤnick piſt/”
0,1754 do antwrt im ieſus an d͛ vriſt/
0,1755 “ſprie⸗cheſt dv ſelb von dir ſelbē gegen mir/
0,1756 oder hatz iem̄ geſagt dir/”
0,1757 “nv pin [ich] doch e⸗ín ivd nicht/”
0,1758 ſprach pila⸗tuſ “deín volck ſeín giht”
0,1759 Do ſprach do ieſus gedvltichliche/
0,1760 “ezeniſt hie niht mín reiche/
0,1761 ín dirre werlt wer ab ez hie/
0,1762 ſo het ovch ich w⸗ol levt hie/
0,1763 die mich von dē ivden nerten/
0,1764 vnt ir gewal⸗tes erw͛ten/
0,1765 deſter grôz͛ iſt ſín miſtat/
0,1766 d͛ mich dir gean⸗twrt hat/”
0,1767 ſprach pilatus “des ním war/
0,1768 dín volck deín fv̂rſten gar/
0,1769 Dich pᵃchten mir gevangen/
0,1770 was ha⸗ſt dv begangen/
0,1771 des ſolt dv mich nicht v͛dagen/”
0,1772 ieſus ſprach “ich wil dir ſagen
0,1773 Ich pín dar vmbe her chô⸗men/
0,1774 daz div warheit w͛d v͛nomen/
0,1775 Der warhait ich eín gezevg pín/”
0,1776 do ſprach pi⸗latus wid͛ in/
0,1777 “waz iſt div waʳ⸗hait/
0,1778 daz hort ich ob mir daz wrd geſaít”
0,1779 Da mit gie er von im zehant/
0,1780 da er die iv⸗den ſtente vant/
0,1781 zv den ſprach er gar ſwínde/
0,1782 “dehaín ſah ich an ím vínde.
0,1783 Dar vmb er leiden ſol den tot/
0,1784 vnt de⸗haíner marter not/
0,1785 ich haiz ín zvchtigen wol/
0,1786 da mit mā ín lazen ſol.”
0,1787 Do ſprachen die ivden alle gelich/
0,1788 “dv ſolt ín toͤten piterlich.
0,1789 Nv chrivze ín nv chrivze ín/

0,1790 daz wirt vō chaiſer deín gewín.”
0,1791 “nv waz er vbels hat getan/
0,1792 daz ſhvlt ir mich wizen lan.”
0,1793 “Dv ſold daz wi[z]zen daz wír/
0,1794 ín nícht heten geantwrt dír/
0,1795 vnt wer er nicht aín vmpillıcͤh man.”
0,1796 do gie pilatus wid͛ dan/
0,1797 vnt ſprach zv ih̄v/
0,1798 “von wan piſt dv”
0,1799 Ieſus gab im eín antwrt níht/
0,1800 des laſters nam pilatus ph⸗licht.
0,1801 Er ſprach “redſt dv niht mit mir/
0,1802 daz iſt wund͛lich an dir/.
0,1803 vnt waiſt dv nicht daz ich/
0,1804 han wol gewalt celazē dich/
0,1805 vnt ovch zetoͤten ob ih wil/”
0,1806 d͛ red was im gar zevil.
0,1807 Ieſus gedvltichlichen ſprach/
0,1808 want er ſich mit wortē niht rach/
0,1809 ſein tvgent div was manícvalt/
0,1810 er ſprach “dv he⸗teſt dehain gewalt/
0,1811 vb͛ mih noch ub͛ mein leben/
0,1812 want als vil als dir iſt geben.
0,1813 Da von ich dir chv̂nde/
0,1814 deſtergroͤzer ſvnde/
0,1815 die mich dir ge⸗vangen haben pracht/
0,1816 wê ín daz ir ie wart gedacht/”
0,1817 Die iv⸗den vz der ſchrangen/
0,1818 waren do gegangen/
0,1819 daz ſi iht wrdē gemeilet/
0,1820 ſo ieſv wrde v͛tai⸗let/
0,1821 Si dovht in w͛ ubel geſche⸗hen/
0,1822 oh ſi ín ſolten an ſehen.
0,1823 ez iſt noch manges mannes ſit/
0,1824 daz er ſich raínen wil da mit/
0,1825 daz er daz vngern an ſiht
0,1826 ſwa vber îemens leben vrteil geſchít/
0,1827 Peter chom gegangē hín nach/
0,1828 v̂f daz ende er ge⸗ren ſach/
0,1829 wie ez vmb ieſum ſolt ergen/
0,1830 zv dem fiwer erbegvnde ſten/
0,1831 Want ez was vnmazen chalt/
0,1832 do chom gegā⸗gen eín dirn palt/
0,1833 al ſi petern anſach/
0,1834 zv im ſi paltlichenſprach/
0,1835 “Dv piſt ovch von ga⸗lilee/
0,1836 ieſus ivnger man het dich ê/
0,1837 dicke pi im geſehen/”

0,1838 peter wolt ir des niht v͛ie⸗hen.
0,1839 Vnt v͛lavgent ſei[n] cehant
0,1840 vnt ſwr er hiet ín níe erch⸗ant/
0,1841 alſus lavgent er mit ei⸗den/
0,1842 dreiſtvnt vmbeſcheidē.
0,1843 Do ſach ieſus petern an/
0,1844 do gie er ovz waínen er began/
0,1845 wan er gedacht wol dar nach/
0,1846 daz ieſus vor zv im ſprach/
0,1847 “ê den d͛ han chræt zwír/
0,1848 heínt daz gelavbe mír/
0,1849 dv haſt driſtvt̄ v͛lavgent meín/”
0,1850 daz was [sines] hercen pín.
0,1851 Pylatus zv den ivden gie/
0,1852 ſin rede er wiſlich an vie/
0,1853 er ſprach “was tv̂n ich ih̄v chriſt/
0,1854 d͛ ewer herre chvnick iſt/”
0,1855 die jivden ſprachen offenbær/
0,1856 “wiʳ haben dehaínen chvnik fvr war/
0,1857 wan eín chaiſer habē wir/”
0,1858 pilatus ſprach “nv ſagᵗ mir/
0,1859 ſol ich iv eínen lazen/
0,1860 d͛ iv chvmpt zemazen/
0,1861 ze ivren oſtern daz ſei ieſuſ/”
0,1862 di⸗e ivden ſprachen “nicht alſꝰ.
0,1863 hahe ín vnt laz vns barrabā/
0,1864 ſo haſt dv vnſern willen ge⸗tan.”
0,1865 Da ſchæin ir neit want barrabaſ
0,1866 aín mord͛ vnt aín æhter waſ/
0,1867 vnt het manſlaht begangen/
0,1868 dar vmbe was er gevangen/
0,1869 Pýlatus liez ín alle jar/
0,1870 aín gevangen daz iſt war/
0,1871 zeir oſtern da mit ert er ſi/
0,1872 des waren ſi ê geweſen vrî.
0,1873 ez getet dehaín richtær vor in nie/
0,1874 dar vmb er in barraban lı/ͤ
0,1875 ſeit daz ſi ſeín hæten gegert./
0,1876 er ſprach “wes iſt nv ieſꝰ w͛t”
0,1877 “des toͤdeſ ” ſprachen die ivden cehant/
0,1878 pilatus ſprach “ir ſeit geſchant/
0,1879 ſol ich iwern chv⸗níck chrívcen/”
0,1880 da begínnet div rede ſich ſprevcen/
0,1881 Von den ivden er do gie/
0,1882 ieſumchriſtum er do vieng/
0,1883 er hızͤ ín entnachten gar/
0,1884 ze eíner ſevle gepvnten bar/
0,1885 Da wart d͛ hohe chaiſer riche/

0,1886 geſlagē ſo gar piterliche/
0,1887 daz ſín ſv⸗zer leip al da/
0,1888 wart paidív rôt vnt pla/
0,1889 von ſtarcken gaiſe⸗len daz geſchach/
0,1890 daz niemē nichtes ganzez an im ſach.
0,1891 Ez was cerhowen vnt cerſla⸗gen/
0,1892 daz wart gedvltichlich vertragen.
0,1893 Vber al ſin plv̂t von ím flôz/
0,1894 daz ez ín vnt die ſevle begoz/
0,1895 dar nach wart ím ſein hovbet/
0,1896 gar pitt͛lich betovbet/
0,1897 da wart ím gedrvckt ín/
0,1898 eín ſcharfe chrone durnen/
0,1899 dᵛch flaiſch dvrch paín dvrch hirns march/
0,1900 diſe pitter marter ſta⸗rck/
0,1901 twanck ím ovz dem houpᵗ daz plv̂t/
0,1902 daz ez dem ſvͤzem chriſt gût/
0,1903 vber div ovgen floz zetal/
0,1904 vnt in daz har vber al.
0,1905 Dar nach wart im angelait/
0,1906 von pvrper ein ſpoͤtlich chle⸗it/
0,1907 vnt fvrt ín gegen dē iv⸗den dan/
0,1908 do ſi ín ſahen zv gā
0,1909 ſi ſprachen “va war her gat/
0,1910 d͛ den tenpel ceprochen hat/
0,1911 vnt ín an dem dríttem tag
0,1912 hat wid͛ pracht daz was ſín ſag”
0,1913 die ivden cherten allen írn fl⸗eiz/
0,1914 an ſpot vnt an itwızͤ.
0,1915 Si viengen ovch dvrch ieſum/
0,1916 ſy⸗monem círeneum/
0,1917 d͛ alexand͛s vater waſ
0,1918 des rôten als ich ez laſ
0,1919 vnt twngen ín daz er mvs tragen/
0,1920 daz chrivce nv hoͤrt ich ſagen/
0,1921 daz er gahes dar vnd͛ lac/
0,1922 want er gvͤtes alters phlack.
0,1923 Im was ceſwæʳ daz chrivceˢ ſovm/
0,1924 dv laíten ſi den ſwæren povm
0,1925 ieſu v̂f die achſel ſeín/
0,1926 des ewigen va⸗t͛ ſchein/
0,1927 gedultichlich dar vn⸗der gie
0,1928 daz man in læſterlich an hie/
0,1929 er trvͤg ez vntz an die ſtat/
0,1930 als mich div ſchrif beweiſet hat/
0,1931 da er lait d͛ mar⸗ter nôt/
0,1932 als im div mínne gebôt.
0,1933 Er wart an daz chriv⸗ce geſtrackt/

0,1934 vnt alſo pitter⸗lich gerackt/
0,1935 daz man ſiniv lid gar/
0,1936 het wol gezalt ſvnd͛bar/
0,1937 Ez wart d͛ raíne ſvͤ⸗ze/
0,1938 dvrch hent vnt dvrch fvͤ⸗ze/
0,1939 dvrch ſlagen mit drien nageln groz/
0,1940 daz ſein raínez plv̂t floz/
0,1941 dar ovz den wnden gelích/
0,1942 daz ſvͤze plv̂t goltvar⸗we rıcͤhe.
0,1943 Sus wart er er han⸗gen d͛ gv̂t/
0,1944 d͛ ſere am chrivce plvͤt/
0,1945 zwene ſhachær ím be⸗neben/
0,1946 erhangen wrden die ir leben/
0,1947 heten mit vmpil⸗de/
0,1948 v͛worht v̂f ſtraze vnt ī vilde/
0,1949 zwiſchen den hienck mitten/
0,1950 ieſus begvnde píttē.
0,1951 Seín vater vmb die/
0,1952 die ín marternt hie/
0,1953 d͛ ſchæcher d͛ zed͛ wínſtern hant/
0,1954 d͛ was ieſmas genant/
0,1955 d͛ was níht wol gelovbhaft/
0,1956 er ſprach “ieſuſ haſt dv die chraft/
0,1957 daz dv gotes ſvn piſt/
0,1958 ſo loͤs dih vnt vns an dirre vriſt.”
0,1959 Der and͛ ſtraft ín dar vmbe/
0,1960 er ſprach: “dv armer tvmbe/
0,1961 daz dv doch nicht fvrhteſt got/
0,1962 was tovckt dir ín der not der ſpot/
0,1963 wir leiden pillich den tôt/
0,1964 wir haben wol v͛díenet al die nôt/
0,1965 ab dirre herre nie vbel getet/”
0,1966 do hvͤb er an ſeín gebet/
0,1967 Er rv̂ft ieſum mít andaht an/
0,1968 “herre gedenche armes man.
0,1969 So chvmſt [du] ín deín reiche/”
0,1970 chriſt ſprach “ih ſag dir wærliche/
0,1971 dv wirſt heute mit mir/
0,1972 im paradiſe daz ſag ich dir.”
0,1973 Pilatus vb͛ daz chrivce ſchraib/
0,1974 daz ī ge⸗hugde piz her ab belaib/
0,1975 “ditz iſt ieſus von nazareth/
0,1976 der ivden chvnic d͛ hie ſtet”
0,1977 Daz ſchraib man nach dem wil⸗len ſeín/
0,1978 ebraiſh/ chriechis vt̄ lateín/
0,1979 Die ivden ſprachen nicht ſchreib alſo/
0,1980 “d͛ ivdē chv⸗nic” wir ſeíns vnvro/
0,1981 Dv ſolt ſchreîben daz er ſin iah/

0,1982 da engegen do pilatus ſpᵃch/
0,1983 “Daz ich geſchriben han daz iſt geſchriben/”
0,1984 ſus waren die ivden v͛trîben/
0,1985 daz ſi dar vmbe reten mer/
0,1986 die ſchrif las man hin vnt her.
0,1987 levt da genv̂ge/
0,1988 da[z] dovht die ivden vngefvge.
0,1989a hie enphal got ſein mv̂t͛ . ſand Iohanns . unt ſand Iohan . ſand

Mareiē
0,1989 Pi dem chrivce ſtvendē da
0,1990 iohannes vnt maria/
0,1991 mit vil grozem hercen lai⸗de/
0,1992 ſtvͤnden ſi da paide/
0,1993 Als ſi ieſus ſtende ſach/
0,1994 zv inpaiden er do ſprach/
0,1995 Von dē getriwem hercen ſein/
0,1996 “mv⸗ter ſich d͛ ſvn deín/
0,1997 iohan⸗neſ ſich dín mv̂ter/”
0,1998 die nā er do vnt hûter/
0,1999 in ſınͤ phleg alcehant/
0,2000 d͛ ſvͤzen er ſich vn⸗d͛want/
0,2001 Die ivden chomē ovch al dar/
0,2002 vnt namen ſei⸗ner geberde war/
0,2003 ſi ſprachen zv ím alſuſ/
0,2004 “piſt dv go⸗tes ſvn ieſuſ/
0,2005 ſo gínk ab dē chrivce her/
0,2006 ſo gelavb wir an dich ímmer mer/”
0,2007 ſi ſpo⸗ten ſein manigen ende/
0,2008 ſi rakten gegen im die hende/
0,2009 vaſte ſi ſich rachen/
0,2010 ſi chníe⸗ten nid͛ vnt ſprachen/
0,2011 “got grvze dich”
0,2012 ieſus daran ní⸗ht chêrte ſich/
0,2013 ſwie er wart gehandelt/
0,2014 div ſvnne ſich v͛wandelt/
0,2015 von ſiner not ſi iren ſchein park/
0,2016 ſich chlvhen die ſtaínwende ſtark/.
0,2017 Div erde ovch an d͛ ſtvnde/
0,2018 vaſte pittwen begvnde/
0,2019 ſich zart des tempels vmbehāc
0,2020 die livte erſchracten vnd wrden chranc/
0,2021 d͛ ſvnnen⸗ſcheín wart gar v͛dacht/
0,2022 iz wart vínſter als div nacht/
0,2023 von ſext vntz hín zenon cît
0,2024 die ivden gewunnen grozen neit/
0,2025 von dem volk ub͛ al/
0,2026 die ivden hvben gegen in vil grozen ſchal/
0,2027 Benam d͛ was eín rehter man/

0,2028 was vmpildes iſt an ím getan/
0,2029 die ivden ſprachen “iz iſt alſo chomen/
0,2030 d͛ man hat der ſvnnen genomen
0,2031 ir ſcheín ez iſt e⸗clipſiſ/
0,2032 vnt and͛s nicht des gewiſ.”
0,2033 Ieſus rv̂ft lovt ze none/
0,2034 vnd͛ eíner dvrneín chrone/
0,2035 er rv̂ft alſo “helý he⸗li/
0,2036 lamazabactani/”
0,2037 daz pedivtet ſich ſvnd͛ ſpot/
0,2038 iz ſprichet alſo “meín got mein got/
0,2039 war vmbe haſt dv v͛lazen mích/”
0,2040 do ſahen die ivden hind͛ ſich/
0,2041 vnt wrden an ſínnen vnt an chreften lam/
0,2042 ſi ſprachen “diſer rvͤft heliam/”
0,2043 ſwas dir⸗re wid͛ warten waſ/
0,2044 die iahē ob helíaſ/
0,2045 nv chom vnt in loͤ⸗ſe hie/
0,2046 alſo iahen diſe vnt die/.
0,2047 Ieſus ſprach “mich dvrſtet”
0,2048 ſwier doch was gefvrſtet/
0,2049 vb͛ elliv chvnic riche/
0,2050 man pôt im pitterlich/
0,2051 ezzeich vnt gallen/
0,2052 daz mv̂s im miſſevallen/
0,2053 als er do bechorte daz/
0,2054 do tranc er ſin nicht fvrpaz/.
0,2055 er ſprach: ꝯſummatum eſt.
0,2056 ſwen man daz an dem paſſen leſt/
0,2057 daz ſprichet “daz iſt geendet/”
0,2058 des wortes mich ellendet.
0,2059 Daz ovch ich nicht ge endet han/
0,2060 daz ich pillich het getan/
0,2061 nah dem pilde des herren meín/
0,2062 des dvrch levhtic prehender ſcheín/
0,2063 wart dvrch mich ſo miſſevar/
0,2064 an ſínem antlv̂tz clar.
0,2065a hie enphal got ſeínen gaiſt in ſeins vater hende .
0,2065 Er ſprach “ich enphilhe dir vater meín/
0,2066 den gaiſt meín indie hende din/”
0,2067 mít ge⸗neigtem hovpt er do lie/
0,2068 ſei⸗nen gaiſt zv ím [h]er do gíe/
0,2069 a⸗ín reter mit aínem ſper/
0,2070 daz was groz da mit ſtach er.
0,2071 Ie⸗ſv dvrch die ſeiten/
0,2072 eín tîefe wnden weite/
0,2073 an d͛ ſtat d͛ hailichait/
0,2074 daz ſper al dvrch daz herze ſnait/

0,2075 Vnt macht dvrch da ein witen rovm/
0,2076 da von aín zwivaltic phlovm/
0,2077 floz ovz ſinem hercen gvͤt/
0,2078 d͛ aín wazzer d͛ and͛ plv̂t/
0,2079 daz ge⸗ſchach dv er was tôt.
0,2080 nv was vol d͛ marter not.
0,2081a hie chlagt unſ͛ frowe vnd͛ m chrivce irs chints tot .
0,2081 Maria diſen ſm͛zē ſach/
0,2082 d͛ marter ſw͛t ir ſel dvrch ſtach/
0,2083 als ir ê ſagt ſýme⸗on/
0,2084 daz ir vravde iamers lon/
0,2085 prachte mit geſv̂che wider/
0,2086 ir vrevde ſlvͤch d͛ iamer nid͛/
0,2087 Ir vrævde do mit vollen waſ
0,2088 dv ſi chriſtes genaſ/
0,2089 ſwas ſi hie[t] vrevden an d͛ gebvrt/
0,2090 div fvr alle hie dvrch iamers ft᷑.
0,2091 Dv ſi zv dem chrivce gie/
0,2092 da ieſus plvͤtic vor ir hie/
0,2093 die iamærliche pliche/
0,2094 die erwachten ir herce ſchricke/
0,2095 die mar⸗ter die ſi an ím laid/
0,2096 rechte als aín ſwert dvrch ſei ſnaíd
0,2097 ſeín marter ir daz herze pᵃch/
0,2098 nv horet wie div ſvͤze ſprach/
0,2099 “owe mich meíns hercen troͤſt/
0,2100 was mich vræv⸗den hat erloͤſt/
0,2101 div vil pítter⸗liche marter dínͤ/
0,2102 owe vil lie⸗ber ſvn mein/
0,2103 wie hangeſt dv ſo h͛re gv̂t/
0,2104 daz deín ſchoͤne hat pedact dín plv̂t/
0,2105 wie pi⸗ſt dv erplichen/
0,2106 deín ſchoͤne iſt dir entwíchen/
0,2107 Yil liebz chrevce nv pit ich dich/
0,2108 hab dich her nider vnt la mích/
0,2109 zwiſchen meínen ſvn vnt dir/
0,2110 daz er rv̂wen mvz ovf mir/
0,2111 ovf meínen prv̂ſten/ daz iſt meín ger/
0,2112 dvrch deín gvͤ⸗te mich des gew͛/”
0,2113 Der pet wart ſi gar entw͛t/
0,2114 ſwie ſis ſo ínrrechlichen het gegert/
0,2115 Do pat ſi auer fvrpaz/
0,2116 ſi ſprach “owe w͛ geit mir daz/
0,2117 daz ih ſterben mvg fv̂r dih
0,2118 owe lieb͛ ſvn nv ſprich/
0,2119 war ich mich ellende/
0,2120 in mínem lai⸗de nv wende/
0,2121 want mínem laid iſt nicht gelich/

0,2122 owe ſun wie iæmerlich/
0,2123 dv plvͤtic vor mir hangeſt/
0,2124 nie groz͛ ange⸗ſt/
0,2125 Gewan dehaín mv̂ter vm ir chint/
0,2126 alle frowen die nv ſínt/
0,2127 die helfen chlagen míne not
0,2128 vm mínes lieben chínde tot/
0,2129 d͛ mir iſt vil inrrechlichē liep/
0,2130 d͛ hangt vor mir als ein diep/
0,2131 zwiſchen ſchæchern da zweín/
0,2132 div ſchoͤn vb͛ ellív ſchone ſchaín/”
0,2133 Alſvs chlagt div vil ſv̂ze/
0,2134 ſi chvſt ſine fv̂ze.
0,2135 Si chert ſich hín vnt dar/
0,2136 vt̄ nam der wnden vil recht war/
0,2137 ſi chlagt ieſlich be⸗ſvnder/
0,2138 ir ſten daz was wn⸗der/
0,2139 Daz ſi vor laide nicht viel/
0,2140 daz wazzer ir ovz den ovgen wiel/
0,2141 die haizen zæ⸗her begv̂zen ſi/
0,2142 ir herce was do vrivden vrí/
0,2143 grozen ia⸗mer ſi beſcheinte/
0,2144 von her⸗cen ſi do weínte.
0,2145 Ioſeph von arímathía/
0,2146 ſah ieſum iæmerlichen da/
0,2147 an des chrivces galgen hangē
0,2148 do chom er gegangen/
0,2149 ze pilato an d͛ ſtat/
0,2150 vmb den lich⸗nam er ín pat/
0,2151 daz er ín liz nemen ab/
0,2152 pilatus io ſepen do gab/
0,2153 d͛ edel decurio/
0,2154 nam ín abdem chrivce do.
0,2155 Nv m‘chet an dem vil gvͤten/
0,2156 daz ſine wnden plv̂ten/
0,2157 dv er wart genomen ab/
0,2158 ioſeph lait ín in ſein grab/
0,2159 Daz was níw vnt rain/
0,2160 erhowen vz aínē ſtaín/
0,2161 dar in níe menſche wart gelait/
0,2162 ioſeph het ſich wol berait/
0,2163 mit ſchoͤnen li⸗lachen/
0,2164 dar in hiez er in ma⸗chen/
0,2165 er beſtat in ſchoͤn nach d͛ ê/
0,2166 vnt lait im mirren vn̄ aloe/
0,2167 zv im hvndert phvnt dar in/
0,2168 er chert zedienſt ím alle ſein ſín/
0,2169 Die ivden daz grab bedachten/

0,2170 ſo ſi peſte machten/
0,2171 mit aínem ſtain d͛ was groz/
0,2172 daz grab man vaſte beſloz/
0,2173 Die ivden ge⸗dachten ovch dar an/
0,2174 wie [in] von Pilato gewan/
0,2175 ioſeph vnt wie er ín/
0,2176 begrvb ſi ſprachen “den gewín/
0,2177 den er gewnnen hat/
0,2178 d͛ mv̂z ím helfen an die ſtat/
0,2179 Daz er beſevften mv̂z die zit/
0,2180 den leip er vns dar vmbe gît
0,2181 Ioſeph mit nichodemo/
0,2182 mvͤ⸗zen paid w͛den vnvro/”
0,2183 Si ah⸗ten daz ſis wolden/
0,2184 toͤten vnt ieſus holden/
0,2185 ſwas ſi d͛ begriffen da/
0,2186 ioſeph von A⸗rimathia/
0,2187 Si do geviengen vnt fvrten ín hín/
0,2188 ín ein gewelbe wᵛrffen ſi in/
0,2189 daz was vínſter vnt ſtarck/
0,2190 ſi ſprachen ieſus wart nie ſo charck/
0,2191 daz er in hie mvͤ⸗ge gewinnen/
0,2192 mit allen ſei⸗nen ſínnen/
0,2193 Die tv̂r ſi ſer v͛ſlv̂zen/
0,2194 rigel da fvr ſi ſhv̂zen/
0,2195 die waren iſnein vn̄ groz/
0,2196 die rigel man fvr ſhoz/
0,2197 an div ſloz wrden gedrvcht/
0,2198 inſigel div nicht wrden ve͛⸗rvckt/
0,2199 Annas vnt caiphas/
0,2200 der ſlvzel phlagen ſwas d͛ waſ.
0,2201 ſo wolten ín nach ir hohcêit/
0,2202 er tôtet haben dvrh ir neît/
0,2203 [s]wie vaſt er was beſlozen doch/
0,2204 ſi ſchûfen ím hûte dannoch/
0,2205 Die for der tv̂r lagen/
0,2206 vnd des gewelbs phlagen.
0,2207a hie ſhvͤfen die ivdēvdem grab hv̂t
0,2207 Der ivden fvrſten giengen do
0,2208 zu dē richter pilato.
0,2209 ſi ſprachen: “ wir haben dar nach
0,2210 der wort die der trugnær ſprach
0,2211 ieſus do er noch lept/
0,2212 d͛ ie wider vns ſtrept.
0,2213 er iach “ich wil am drittem tag/
0,2214 erſten vō tod” daz was ſeín ſag/
0,2215 da engegen ſchâf vns hv̂te/
0,2216 vnt ſprich gegen vnſin gvte/.

0,2217 Swas dv welleſt daz tvͤ wir/
0,2218 daz ſich wol gefv̂get dir/
0,2219 daz ín ſeín ivnger hie icht ſteln
0,2220 vnt ſín tot da mit heln/
0,2221 vn̄ iehent er ſei erſtanden/
0,2222 von des todes panden/
0,2223 ſo wrde groz d͛ chriſten ſchal/
0,2224 vnde wrt d͛ ivngeſt irſal/
0,2225 vil ſer den d͛ erſte/
0,2226 vnt iſt iſlicher d͛ herſte.
0,2227 Der giht: “ich han in geſehen.”
0,2228 [daz] [en] [mac] [niht] [geſchehen]”
0,2229 Pilatus ſpra⸗ch “nv hv̂tet wol/
0,2230 als ir wizzet vnt man ſol/
0,2231 hv̂ten waz ſol des mê/
0,2232 hvtet als ez iv an ge/
0,2233 Míne reter nemet gv̂t/
0,2234 von den daz grab wi⸗ert behv̂t/”
0,2235 die ivden dín⸗gten mit im cehant/
0,2236 ſilb͛phennínge vnt gewant/
0,2237 gaben ſi den retern dar/
0,2238 daz ſi des grabes næmen war/
0,2239 Si paten hvͤten fliz⸗chlichen/
0,2240 “dar vmb mach wir ivch riche/”
0,2241 Daz grabe ſi ſvs behv̂ten/
0,2242 nv hoͤret an chriſt dem gv̂tem/
0,2243 wie lo⸗blich d‘ erſtv̂nt/
0,2244 als vns da von chvnt tv̂nt/
0,2245 die haili⸗gen/ [ewangelisten]
0,2246 die wol die warhaít wiſten.
0,2247a hie erſtvͤnd got vom tod vn̄ fvr zehel .
0,2247 Ieſuſ d͛ vollen tugende reich/
0,2248 fvr ze helle gewaltichlich.
0,2249 Vn̄ pᵃch d͛ hellen porten/
0,2250 er ſprach mit ſtarchen worten
0,2251 “Ir hel⸗le fvrſten tv̂t vf div tor/
0,2252 d͛ eren chvnich iſt hie vor/”
0,2253 “w͛ iſt d͛ eren chvnich wer/”
0,2254 Ieſus ſprach “daz iſt d͛/
0,2255 d͛ ſtarck vnd d͛ gewaltick/
0,2256 d͛ h͛re an dem urliug ſîg.”
0,2257 Da mit er die helle prach/
0,2258 als ín dv adam an ſach/
0,2259 “ich ſih die hant div mich beſchv̂f/ ”
0,2260 alſus was gegen im ſein rv̂f/
0,2261 Ieſus die ſein fvrte dan/
0,2262 die ſín willen heten getan/
0,2263 die andern liez er dort fvr war/

0,2264 pi den hellen ſchergen gar.
0,2265a hie erloſt got ioſepen von dē charch͛ .
0,2265 Ieſus fvr dv zehant
0,2266 da er ſín chnecht ioſepen vāt/
0,2267 indem charcher v͛porgen/
0,2268 dar inne lag er mit ſorgen/
0,2269 dvrhliuchtichlich ſtain/ er im er⸗ſchain/
0,2270 vnt fv̂rt in drovz daz níe chaín ſtaín/
0,2271 an dem char⸗cher wart v͛rvckt/
0,2272 von dāne er loblich wart gezvckt
0,2273 vnt ſa⸗tz inarimathia/
0,2274 da er belaib ſorgen vri.
0,2275 Daz tet er gewaltige Chriſt
0,2276 ſ wie ez doch nicht geſchriben iſt/
0,2277 an dem ewangelio
0,2278 ſo iſt ez doch benam alſo/
0,2279 ez iſt endlichen war/
0,2280 daz er [in] mit der gevangen ſchar/
0,2281 lo⸗ſt daz was pillıcͤh/
0,2282 iz iſt der warhait wol geleich/
0,2283 wand er dvrch ín gevangen waſ.
0,2284 pilleich er von ím ovch ge⸗naſ.
0,2285 Des erſten er lobliche erſchæín/
0,2286 daz iſt zwivel deha⸗ín/
0,2287 daz daz div rechtiv warheit ſei/
0,2288 daz mvgt ir v͛ſten da pe\y͛
0,2289 daz er in loſte zemitt͛ nacht/
0,2290 ê die ivden mit ir chraft/
0,2291 chomē fvr den chærcher/
0,2292 den ſi des morgens fvnden lere.
0,2293a hie chō d͛ engel ze m grab
0,2293 Ein engel chom von himelriche/
0,2294 des chlait ſne ſchoͤne gelich/
0,2295 gaben d͛ gieng zv dem grab/
0,2296 de͛ grozen ſtain wielg er ab/
0,2297 Vnd ſaz oben vf den ſtain
0,2298 ſín amplichk lieht vorhtlichen ſchaín/
0,2299 ez was dᵛchlivchtick clar/
0,2300 daz die hvͤter/ v͛zagten gar/
0,2301 daz ſi fv̂r tôt vielē hin/
0,2302 ane chraft vnd ane ſín.
0,2303 Drei frowen chomen gegangen/
0,2304 den engel ſahen ſi ver⸗hangen/
0,2305 mit aíner ſchône ſtole wızͤ/
0,2306 ze ſv̂chen was d͛ frowen flızͤ.
0,2307 Si erſchracten von d͛ angeſicht/
0,2308 d͛ engel ſprach “fvrht ív niht
0,2309 Ir ſv̂chet den gechrivtzten chriſt

0,2310 wizzet daz er hie nicht iſt/
0,2311 er iſt erſtanden loblich/
0,2312 nv get h͛ alle gelich/
0,2313 vn̄ ſeht ſelben da er wart gelait/ ”
0,2314 des waren die frowen dv berait/
0,2315 Vnt giengē doch mit forhten dar
0,2316 vnt ſahē drin do was ez war.
0,2317 Er ſpᵃc: “ir frowen nv get hin/
0,2318 zeſein ivngern vnt ſagt in/
0,2319 Vnt pet͛n vnd den ſeín/
0,2320 daz er ín welle erſcheín
0,2321 Ingalilea wærlich/”
0,2322 die zwo frowen [schieden] ſich/
0,2323 die zwo gi⸗engen div dritte pelaib/
0,2324 wāt ſei div mínne vf ſv̂chen tra⸗ib.
0,2325 Maria magdalena/
0,2326 pelaib pi dem grabe da/
0,2327 wie offte ſi indaz grabe ſach/
0,2328 mit ſevftundem hercen ſi ſprach/
0,2329 “owe daz grab iſt lære/
0,2330 we mínes hercē ſwære/
0,2331 Sv̂zer herre wa vind ich dich/
0,2332 owe w͛ ſol nv troͤſten mich/”
0,2333 von hercen ſi do chlagte/
0,2334 æin lvtzel ez do tagte/
0,2335 Dv er⸗ſchaín ir ieſvs d͛ hæilere/
0,2336 als er w͛ æin gartnære/
0,2337 Er ſprach “vm wev waineſt dv wıpͤ/
0,2338 dē ſo ſv̂chet inrrechlichen din lıpͤ”
0,2339 Dv in maria an ſach/
0,2340 ſi chant ſeín niht zv ím ſi ſprach/
0,2341 “Sag mir haſt dv in v̂f erha[ben]/
0,2342 wa haſt dv in begraben/
0,2343 zaig mir wa læiſt dv ín nid͛
0,2344 herre nv gib mir in wid͛/ ”
0,2345 pei namen er ſei do nande/
0,2346 ſazehant ſi ín bechande/
0,2347 er ſpᵃch zv ír “maria/”
0,2348 do bechant ſi ín ſa/
0,2349 Div vil ræiniv ſv̂ze/
0,2350 viel ím fvr die fv̂ze/
0,2351 do trat ih̄ſ hín dan/
0,2352 “dv ſolt mich niht rvren an/”
0,2353 Sprach er “wand ich noch niht pin/
0,2354 zv mei⸗nem vater chomen hin/
0,2355 dv gínc zv meinen prvͤdern daʳ/
0,2356 vnt ſag in von mir daz ich var
0,2357 zemeinem vater” cehāt ſi gie/

0,2358 [du] wider fvͤren ir zwen e hie/
0,2359 v̂f d͛ wek ſchaide/
0,2360 Ioh̄es vnd peter die paide/
0,2361 Si ſpra⸗chen “was haſt dv geſehen.
0,2362 Maria des ſolt dv vns v͛iehē/”
0,2363 ſi ſprach “gern daz tv̂n ich/
0,2364 wand er hat getrôſtet mich
0,2365 ich [sach] des lebentigen chriſtes grab/
0,2366 da was d͛ ſtain genom̄ ab/
0,2367 Ich ſach da dennoch mêr/
0,2368 des erſtanden chriſtes er/
0,2369 ich da nach mínem willen ſach
0,2370 d͛ gv̂te gvͤtlichen mit mir ſpᵃch”
0,2371 Die ivnger ſprachen “wir ſchvͤ⸗len ir daz/
0,2372 gelavben wol ſi waiz ez paz/
0,2373 den die ivden lughaft/
0,2374 an ir mæren leit div chraft/”
0,2375 zehant ſchieden ſi vō ir/
0,2376 vnt liefen enwek als div tir/
0,2377 Si chomen vf daz rechte ſpor/
0,2378 Iohannes lief pet͛n v͛⸗re vor/
0,2379 vnd chom zv dem gᵃbe ê hin/
0,2380 er ſtv̂nd da vor vn̄ chom niht drin/
0,2381 d͛ and͛ der hin nach da lîef/
0,2382 den dovht daz grab nicht zetîef/
0,2383 ern ſtige zehant hin ab/
0,2384 vn̄ erſv̂chet daz grab/
0,2385 vnt vant da niht mer/
0,2386 wand div tvͤch. div zaigt er.
0,2387 Da chriſt was ín gepvnten/
0,2388 niht anders wart da fvnden
0,2389 Er ſprach “ſeht ir geſellen/
0,2390 alle die ez ſehen wellen/
0,2391 hîr in was gebvnden chriſt/
0,2392 daz grab noch alſo offen iſt/
0,2393 d͛ lichnamē iſt da fvnden nicht/
0,2394 daz grab mā ſtente offen ſicht/
0,2395 Er iſt loblich erſtanden/
0,2396 von des todes panden/”
0,2397 hie von ſi chraft ge⸗viengen/
0,2398 von danne ſi do giengen.
0,2399 Darnach in vil chvr⸗zer vriſt/
0,2400 do erſchaín in der vil ſvzer chriſt/
0,2401 petern da er was aine/
0,2402 in troͤſt d͛ ſv̂ze raine
0,2403 loblich er ovch erſchain/
0,2404 den drien frowen gemain/
0,2405 die wolten in gern behapt han/

0,2406 do mocht ez alſo nicht ergan.”

